Yon 1:1 i Yon 1:9

Yon :
Yon belen mere igin Yesu niy

yitin gayen kayyin

Mere belen po al hirin

1 Be, hagkapya wor po megenya nagnkinya ma
forok yekeyabe Mere goyen hinhin. Mere gobe
Al Kurunya hinaryum. Irde Mere gobe Al Kurupy.
2 Yenbe megenya nankinya ma forok yekeya Al
Kurunya hinaryum. 3 Det kuruy gabe yeq hitte
mat gab Al Kurug beler forok yiryin. Det kuruy
forok yiryin gayen Mere go minmor manhan
forok ma yewon). 4 Irde yenbe Al Kurupya
huginer hey her) gote miy al, irdeb alya bereya Al
Kuruy yikala yird yird hulsi. 5 Irdeb hulsi goreb
kidoma bana melak her hiyen. Irkeb kidomayen
sanin beler epte ma wor po isikamde hiyen.*

6 Be, Al Kuruy belern al kura tery kerke wayyin.
Deyembe Yon. 7 Yeybe hulsi goyen goke al momorn)
yire yer) wayyiyy. Gogab al tumnay meremir
nurde hulsi goke dufaymin tarer irnayin yery
nurde wayyinp. & Goyenbe Yon yingenbe hulsi
mor. Yepbe hulsi goyen goke po tagale yeq
wayyin. 9 Hulsi fudinde alya bereya Al Kurupy
yikala yirde hiyen gobe Yon kamere gab megen

wayyir.

* 1:5: Mip kurabe: Goyenbe kidomare nir alya bereya beler
kener bebak ma tery hagyen.

10 Yey) hitte mat gab Al Kururn belenbe megen
gago iryi. Irkeb wary megen gar hinhin.
Goyenbe al megen hinhan mar gare kenery bebak
ma tiyamiy. 11 Yenbe yingende alya bereya wor
po hitte way yenya hinhin gega, go ma nurd
unerbe igin igin ma iramiy. 12 Goyenpoga al kura
pel ma irde dufaymiry) yer) ge tarey iramir) marbe
Al Kuruyyen dirnery wery hery her sagnin yunyiy.
13 Dirngen) wey hamirn gobe megen nir) mata ma
gama irde Al Kuruyyen dirpery wery hamir). Irde
alyen dufayde ire uyyat matare ma Al Kurunyen
dirnery wer) hamir. Yeybe Al Kuruyyen dufayde
po dirner) wery hamir.

14 Be, Mere gore po al hepbe nenya hinhet.
Irdeb tarenmiy turnuy yan wor po goyen dil-
nininde wor po kener hinhet. Tarenmiy turnuy
yay gobe Al Kuruy belery Urmin upkurery mury
goyen unyiy. Yeybe al buniner yirde faran yurd
yurd matamir kurury wor po. Irde mere fudinde
manar makin wor po hinhin.

15 Be, Yon Baptais beler yer) ge kuware tagalde
gaha yer hinhin: “Al gabe ne beley) diner) himyen
al go goyen. Yer ge yenbe gaha diner himyen:
‘Al harhokner wayyern al gobe ne kawar ma
himirinya bikkery bikkery wor po hinhin. Ningeb
denemya tareyminyabe nere folek wor po,’ dinery
himyen gobe gogo,” yiriy.

16-17 Be, saba sarninbe Al Kurury beley Mose
haninde kerke yeq beley tagalyiny gega, buniner
dirde faray durd durdya mere fudindeya gobe
Yesu Kristu haninde kerke yery beley dunyiy.
Ningeb yeq beler) buninerq) dirde faray durd durd

mata gobe kurur wor po geb, neyy tumnar guram
dirde tarery dirde go hende huginer) duner tebay
dirde hiyen. 18 Al Kurunbe al kura kintir) minmon
gega, Al Kurun Urmin unkurery mur goreb Al
Kurunbe gwahade yer) kawan dikala dirde hiyen.
Yenbe Al Kurupya tunande, irde yenya tumnar
haryen.

Yon Baptais belen saba tagalyin
(Matiyu 3:1-12; Mak 1:1-8; Luk 3:1-17)

19 Be, Yerusalem taunde nin Yuda marte doyarn
mar belery Yon Baptais goyen, “ ‘Gebe al ganup?’
iney) gusuyary irnayin,” yinery Al Kurur doloy) ird
ird mata doyar) marya Liwai marya kura hulyar
yiramin. 20 Be, mel go warn gusunay irkeb Yon
gobe helwany ma hirinp. Irdeb kawan kenkelak
po, “Nebe Mesaia mor,” yinyin). 21 Irkeb sopte
gusurar irdeb, “Ningeb gebe ganuy? Ge gayenbe
Elaia?” inamin. Inkeb wol hepbe, “Mor, nebe
yer) moy,” yinyiry. Irkeb mel gore sopte po,
“Ningeb Mose belery Al Kurunyen mere basay al
kura wayyer yiriry) go goyenbe ge gago?” inamir).
Irkeb Yon belery wol henbe, “Moy po,” yinyiy.
22 Trkeb mel gore, “Ningeb gebe ganuyn? Mere
bebakkeq kura dirkeb mulgar) hery kuybe hulyar
dirhan mar goyen bebak yirtek,” inamir. 23 Irkeb
Yon belenbe Al Kurunyen mere basar al Aisaia
belery mere tiyyin goyen goke yenbe,

“Nebe al kura sawsawa po kuruy naya bana goy
heybe,

‘Doyar Al Kuruyyen beleq) sope irde huwa irnan!’
yer) hiyer) yer katiy al go goyen,” yinyin.
Aisaia 40:3

24 Gwaha yinkeb Yuda marte tikula sayin po
gama irde hayyen Farisi mar kura Yuda mar
beleny hulyar yirke wayamirn gore, 25 “Gebe Me-
saia moy, Elaia mor, irde Al Kurupyen mere
basay al yitinp goyen moy yaha gega, danin geb
alya bereya baptais yirde ha?” iner gusunay
iramin. 26 Irkeb wol henbe, “Nebe fe uliny po
baptais yirde hime. Goyenbe der har bana gonbe
al kura der belery al gwahade yery ma nurd uney
har al kura hi. 27 Yenjbe harhokner ga wayyer). Ne
al gahade gare epte ma yer ge ter) metern kuruy
titek hime. Kahar basagminde niy kar) urgur kar
yugu ter ter) gobe meter) kuruy mor gega, go wor
epte mor yer) nurde hime,” yinyir.

28 Be, mata tery hinhan kuruy gabe Betani
taunde, Yodan fe sia kurhan Yon Baptais beler
alya bereya baptais yirde hinhin beley gor forok

yirin.

Yesube Al Kurun Urmin

29 Be, ferd faymindebe Yesu go Yon hitte war
hike keneybe alya bereya gor gabu irde hinhan
mar goyen, “Al Kuruyyen sipsip al diriny foyer
ner ge ter gitik irtin) go iro war hi iro kennar.
Yey) kamyer) gore gab megen ni) marte mata
buluy kuruy gayen pasi iryer. 30 Nebe al gayen
gake yenbe, ‘Al kura harhokner wayyer al gobe
ne kawarn ma himirinya bikkery bikkery wor po
hinhin. Ningeb tareyminbe nere folek wor po,’
yimir) gogo. 31 Ne beler) way alya bereya baptais
yirde himyen gabe al gayen Israel mar yikala
yirmeke kener bebak tinayirn yer baptais yirde

himyen. Goyenpoga ne wor bikkenbe Mesaiabe
al goyen yer) bebak ma tery hinhem,” yinyir.

32 Irdeb Yesu baptais irkeya mata forok yiriy
goyen goke Yon Baptais belery gahade momor
yiryin: “Be, nankinde mat Holi Spirit kalyingi
kattiy yara tery ulin hende hike kinmirn. 33 Ne
wor go ma nurde unmewor) gega, fe beler po alya
bereya baptais yirayir) yey hulyar niryir Al gore,
‘Al kura Holi Spirit kater) yer) hende hike kenayiy
al goreb Holi Spirit beler po alya bereya baptais
yiryey,” ninyin. 34 Ningeb mata gwahade goyen
yen hitte forok yeke kinmin geb, gago al gabe Al
Kurunyen Urmiy diner) hime,” yinyir.

Al karwo Yesuyen komatmin hamin

35 Be, sopte fay urkeb Yon gobe komatmir) irawa
goya gor huwarde hinhan. 36 Irkeb Yesu war) kur
hike kenernbe, “Al Kururnyen sipsip al dirir) dirner
iro kinyi,” yinyir.

37 Be, komatmir) irawa gobe Yon belery gwaha
yeke nurdeb Yesu gama irde kwaryum. 38 Gama
irde hike Yesu beley) fulgay kar) yenenbe, “Derbe
da nin nurde wan har?” yinyiny. Irkeb irem
gore wol henbe, “Rabai, gebe dare hery kuy ha?”
iner gusuyay) iraryum. (“Rabai” gobe Grik mere
matbe “tisa” yery haygyen.) 39 Irkeb Yesu belerq
wol heybe, “Wayyi, war) gabe kiniryer),” yinyir.
Irkeb irem gore gama irde kugnbe hinhin gasury
goyen kenaryum. Irdeb nana dilinbe 4 kilok
wawurbana hirin geb, goyen nalube Yesuya gor
po hinhan.

40 Be, Yonyen mere nurde Yesu gama iraryum al
kurabe Andru. Yenbe Saimon Pita kulin). 41 Yenbe

Yesuya hery gabe gor mat po itip Saimon nir
kun nagkinyin). Irdeb kenenbe, “Deyyabe Mesaia
kenhar,” inyin). (Mesaia gobe Grik mere matbe
Kristu.) 42 Gwaha inenbe Saimon goyen Yesu
hitte tawayyirn. Tawake Saimon goyen Yesu beler
keneybe, “Gebe Yon urmin Saimon. Gebe Sifas
giney hinayin,” inyin. (Sifas gobe Grik mere mat
Pita.)f

Yesu belen Filipya Natanielya komatmin yiryin

43 Be, go feramin kur fay urkeb Yesu go Galili
nanare kwe yern kuy hinhin. Kurn henya Filip
kenenbe, “War) gama nira,” inyiry. 44 Filipbe
Betsaida taunde niny al. Andruya Pitaya wor gor
niy po.

45 Be, Filip go kadom Nataniel niny nankener
kurin. Kun kenenbe, “Nenjbe Mose belery saba
saninminde yeq) ge kayyiy, irde Al Kurunyen mere
basar) mar manar) yer) ge asande kayamir al go
goyen kenhet. Yenbe Nasaret nir al Yesu, Yosep
urmiy,” inyir). 46 Irkeb Nataniel belery wol heqbe,
“Nasaret taunde matbe da igin forok yiyyern?
Epte mor geb,” inyiy). Irkeb Filip beley, “Wake
kure, irde ga kena,” inyir).

47 Be, Yesu beleny Nataniel war forok yeke
kenenbe, “Be, Israel mar al fudinde wor po
yer) kentek albe gago. Yenbe usi ma ter hiyen.
Hubu wor po,” yirinp. 48 Irkeb Nataniel belen,
“Gebe daha mat nurd nunha?” iner gusunay
iryin. Irke wol henbe, “Gebe Filip belery kuy ne
ninp ma ginkeya fik he yoknare hike genhem,”

T 1:42: sifas gobe Yuda marte mere, irde Pita gobe Grik marte
mere. Dene irawa gote minbe ‘hora kurur’.

inyinp. 49 Gwaha inkeb Nataniel beler, “Rabali,
gebe fudinde Al Kuruy Urmirn. Gebe Israel marte
Doyan Al Kurupy,” inyin. 359 Irkeb wol hepbe,
“Fik he yokpare hike genhem ginmeke goke tenbe
gago dufayge ne nin tarer) irha? Mata gog muy
po mor geb. Gote folek mata tingern turnur yar
kurayen kurayen wor hako yener her taha geb,”
inyin. 51Irdeb sopte gaha inyin. “Fudinde wor po
diney hime, deybe nagkin hol yeke Al Kururnyen
miyor belery megen mat hiryor hende Al Kuruy
hitte hurkuryy megen katery ter hike yennayir.
Irde hiryoy gobe ne Al Urmir gayen yer bebak
tinayin,” inyin.

2

Yesu belen fe tigiri tike wain hirin

1 Be, nana fay irawa hubu hekeb Galili nana
bana gorq niy taun kura Kana gorbe al kura bere
tirin) gote dula mata kuruy forok yiriny. 2 Yesu
milinbe dula mata kurunde gor hinhin. Yesu wor
Galili nagare hinhin. Ningeb yenya komatminya
wor hoy yirkeb gor kwamir).

3 Be, dula mata kurugnde gor ninp wainbe hubu
hiriy. Irkeb Yesu miliry) belen) wanbe Yesu goyen,
“Mel gabe wain minmor hahar,” inyir). 4 Irkeb
Yesu gore wol henbe, “Bere,* danin geb gwaha
gwaha tiya niner) ha? Mata tiyer) turnuy yar titek
nalube hako geb,” inyin. 5 Gwaha inkeb miliy
beley gor nif) meter) mar goyen, “Yer) beler) daha
kura tinar dinkeb go po gama irnayiy,” yinyir.

* 2:4: Yesube Mesaia meter) goyen mirn uryiy geb, miliy goyen
bere inyiyn gogo.

6 Be, Yesu hinhin ya bana goynbe Yuda marte
matare haninya kahanya halde ig ulin titek
fe farde hanyen kuwe hora belery po vyirtiy
karkuwarg 6 gayen hinhan. Kuwe ugnkurenbe fe
100 lita gwahade gon hitek. 7 Irkeb Yesu belern
meter) mar goyen, “Kuwe ga fe yunke makiy
henarn,” yinyin. Irkeb fe yunke wary tumpary
makin hitip ala tiyamin. 8 Irkeb, “Be, fe kura
farde yukury dula mata ga tonan hern hi al go
unnar,” yinke yer yiriry gwahade po tiyamiry.
9 Gwaha tikeb dula mata gote tonay al goreb Yesu
beley fe tigiri tike wain hirin goyen tunan uryir.
Goyenbe wain gobe metery mar beler gor niy
kura ter) wayhay yery ma nuryin. Gega meter
mar gobe gwaha mat forok yihi yer nurde hin-
han. Be, tonar al gore bere tiriy al goyen hoy irke
wakeb, 10 “Albe wain igi) wor po go wa yawar
yunke nene haygyen. Irde ep nene hikeya gab
wain mali maliyern goyen yawar yuner hanyen.
Goyenbe gebe gwaha ma taha. Wain iginbe kame
ga yunerq yer nurdeb wain mali malinery goyen
hubu heke gab gago igin) dunha,” inyin.

11 Be, Galili naga bana niny taun Kana gorbe
Yesu belen hankapya wor po mata tiner goyen
forok iryin. Irkeb komatmin yago mata tiyer
turnun yar tiyyiny goyen kenenbe yern ge du-
faymiy sanin iramir).

Yesu belen Al Kurunyen ya balem bana hora
metern ten hinhan mar yakira tiyyin

(Matiyu 21:12-13; Mak 11:15-17; Luk 19:45-46)

12 Be, go kamereb Yesube milinya kuliny yagoy-

abe komatminya irde tumrnary Kapeneam taunde

katery gor hinhan gega, wawur) budam ma hin-

an.
13 Be, Yuda marte gabu nalu kurun kura Pa-

sobaT goyen forok yewer tikeb Yesube taun go
tubul tery Yerusalem hurkurin. 14 Kurny Al ku-
rungyen ya balem koya milgu irtiny bana al gabu
irde hanyen sawsawa kurunde gorbe al beler
bulmakaw, sipsipyabe kalyingi yago gor yerke al
belen warn damu tey hinhan goyen yinyin. Irde
hora kapyan hern hery marf manar gasunminde
keperde hike yinyir). 15 Gwahade yenenbe karg
kura teny det goyen yusulak ten tende nin det
irde gore po dapna goyen tumnay yusulak tike
Al Kuruyyen ya balem bana mat sinare katamir.
Irde hora kapyay hery heyy marte hora goyen yad
yemeyke mali ga megen katamir, irde hora yerd
yerd gasur wor yabolory tiyyin. 16 Irdeb kalyingi
damure nir yerde hinhan mar goyen yinyiy. “Det
ga yade kat kunarn. Daniny geb Adoner yabe
dawet damu ter tery gasury irde han?” yinyir.
17 Be, komatmirny yago goyen yer belen mata
tiyyin goyen keneqnbe Al Kurunyen asarde mere
kura katiy hinhin goke bin) bak yamiy. Merebe

T 2:13:  Bikken Israel mar Isip nana tubul tery Kenan kunip
tiyaminyabe Al Kuruy belen sipsip al diriy dirnen gasa yirde
darim yade yame kantayar sam yirnayiy yinyir). Munar al kura
gwaha ma tiyamin) marbe Al Kurunyen miyor beler) wanbe mel
gote urmin matalinya dapnamin matalinya goyen tumnar gasa
yirke kamamirn. Gega meremin gama iramin marbe miyonmir
beler) yubul tiyamir) goke dufay her her) ge dula mata tey hinhan.

} 2:14: Hora kapyar her her) mar gobe al beler) horamir hoyar
goyen yunkeb wolminenbe Al Kurunyen ya balem bana Al Kuruy
galak ird irdde niy hora goyen yuner hanyen.

gahade:
“Yage goke dufay her hey gore po mununery tey
hi,” yitin hi. Tikin 69:9

18 Be, Yuda marte doyarn) mar gor hinhan goreb,
“Mata tinery dahade kura Al Kuruy beley po ga
irtek goyen kura forok irke keneybe fudinde gebe
mata gahade ird ird tarenge yarn yer gentek?”
inamin. 19 Irkeb Yesu beley wol henbe, “Al
Kurupyen ya balem ga upew urnayp. Irkeb ne
beley nana fay karwore po ya kurury goyen sopte
irde pasi iren,” yinyin. 20 Irkeb mel goreb, “Ya
balem gayenbe dama 46 hubu heke gab pasi
iramin. Goyenbe ge belenbe nana fay karwore po
ya ga irde pasi iren yer) ha?” inamiy. 21 Goyenbe
Yesu belerny Al Kurunyen ya balem niy yirin gobe
yingern ge nurde yirin. 22 Kame Yesu go kamyinde
mat huwarke gab komatmirn yago goyen Yesu
beley mere tiyyin goyen goke biy bak yamir.
Irkeb Al Kurumnyen mere asande hi goya Yesu
beley mere tiyyin goyen fudinde yery nuramir.

23 Be, Yesu go Pasoba gabu kuruy nalure
Yerusalem hinhinya goyen mata tiner kurayen
kurayen Al Kurumn po ga yirtek goyen yirde
hike yenenbe al budam yen ge dufaymir tarer
iramin. 24 Goyenpoga Yesube al binde dahade
hary goyen kepkela nurde yuner hinhin geb,
mel goke hekkery ma nuryin. 25 Yepbe al du-
faymindebe gwahade harn yen nurde hinhin geb,
al kura belen) way al kadom ge tagalde al gobe
gwahade gwahade yer) momor irtek ma hinhin.

3

Yesu belen Nikodemusya mere tiyaryum

1 Be, Yuda marte doyarn) mar buda bana gorg
nin al kura denembe Nikodemus goyen hinhin.
Al gobe Farisi mar al. 2 Yen beley wawuy
kurare kura Yesu hitte wanbe, “Rabai, gebe al
saba yird yird al, irde Al Kuruy beler) gad gerke
wayar yer) nurde hite. Al kura Al Kurunya ma
hiriryenbe mata tiner) kurayen kurayen ge beler
irde ha gayen epte ma iryern,” inyir). 3 Irkeb Yesu
belery wol henbe, “Fudinde wor po ginhem. Al
kura sopte ma kawar hiyyenbe Al Kuruy beler
alya bereyamirn doyay yirde hi bana goy epte
ma hiyen,” inyinp. 4 Irkeb Nikodemus goreb,
“Goyenbe al salannern hitinbe daha mat sopte
kawar) hiyyen? Daha matbe miliy binde hurkur
sopte kawary hiyyen? Epte mop!” inyin. 5 Irkeb
wol henbe, “Fudinde wor po ginhem. Al kura
mata bulugmiy yubul tery fe po baptais tiyyer,
irde Holi Spirit tiyyer) al gobe epte al gergery) sopte
kaway hitiny yara hiyyery. Munay gwahade ma
tiyyeybe Al Kurury beley alya bereyamir doyar
yirde hi bana gorn epte ma hurkuyer). 6 Albe
milin) binde mat kawar her hanyen. Gega kawarn
hiti) mar gobe Holi Spirit beley po gab Al Kuruy
dilinde al gerger yiryen. 7 Sopte kawar) hawayirn
ginhem gake hurkupkat ma tiyayin). & Mene mi-
girinbe nurde hityen gega, mene gobe gwaha mat
way gorn kwa yery ma po nurde hityen. Ningeb
Holi Spirit belery gergey yiryer mar goyen wor
megen nin) mar belery epte ma al gwahade yey
bebak tinayin,” inyin). 9 Gwaha inkeb Nikode-
mus beley), “Mere yey) ha gobe daha mat forok

yiyyen?” inyir.

10 Irkeb wol hepbe, “Gebe Israel mar saba
yird yird al gega, dahade nifjgeb merene gayen
bebak ma tery ha? 11 Fudinde wor po giner
hime. Neqbe saba fudinde yer nurde hityen goke
tagalde hityen. Irde mata fudinde dilnininde
yener hityen goke tagalde hityen. Goyenpoga
denbe merenininyy goyen fudinde yer) ma nurde
hanyen. 12 Nebe igin) bebak tinayin) mat po megen
gar mata forok yern haypyen goyen yade saba
dirde himyen gega, deybe fudinde yer ma nurde
hanyen. Ningeb Al Kurun hire gor nin mata
forok yer hanyen gore saba dirmekeb daha mat
fudinde yenayin? Epte mor geb. 13 Al kura Al
Kuruy hire gor kura ma hurkurin. Goyenbe ne Al
Urmir gayen ga po gab Al Kuruyya hey gor mat
katmirin. Ningeb Al Kurupyen gasurde nin mata
goyen igin tagaltek hime. 14 Mose beler) sawsawa
po kurug nana bana goy Israel marya hinhanya
baras ain belery po kunere toney irde he hende
kerde isar hirin). Ningeb ne Al Urmir) gayen wor
Al Kuruy belen gwaha po niryen. 15 Gogab ne
nenenbe al tumnan ne niyy dufaymin sagin irde
Al Kuruyya huginer hinayiy.

16 “Al Kurunbe megen nir alya bereya gayen
bubulkungne wor po yey nurd yunenbe Urmir
unkurer) mury goyen basina ma irdeb yunyiy.
Nipgeb al kura Urmir goke dufaymir tarey iryery
al gobe hugineny kamde kamdere ma kunbe Al
Kurupya huginen hiriryery. 17 Al Kurugbe alya
bereya gayen merem yar yire yer) ma Urmir) ter
kerke katyin). Gwaha titnerbe Urmir beler) meter

tiyyer) go hende alya bereya yumulgary tiyyer yer
Urmin ter) kerke katyir. 18 Ningeb al kura Urmir
goke dufaymirn taren iryenbe Al Kuruny beler
merem yar ma yiryey. Munar al kura Al Kuruy
Urmin goke dufaymiy saniy ma iryer al gobe
Urmin ugkurery mur) goke hekkery ma nuryer geb,
bikkery merem yar irtiy) hiyer). 19 Be, merem yar
yird yird gote minbe gahade: hulsi kura Al Kurur
beley ten) kerke megen gar wayyirn. Goyenbe albe
mata buluy po ten hanyen geb, kidoma bana po
hitek yirkeb hulsi nifj amarnery ma nurde hanyen.
20 Ningeb mata buluy tery hay marbe hulsi niy
igin ma nurde har. Mongo hulsire forok yeteke
mata bulunninin kawan henayin yenbe hulsire
watek ma yirde hiyen. 21 Goyenpoga al kura mata
igiy igiy fudinde po tey hi al gobe hulsire forok
yeq hiyen. Gogab mata ter hiyen kuruy gobe Al
Kurunyen dufay po gama irde ter) hi goyen kawan
hekeb al hoyar beler) kennayirn,” inyir).

Yon Baptais belen Yesu nin kawan po tagalyin

22 Be, go kamereb Yesuya komatminya gobe
Yerusalem taun go tubul ter) Yudia nana bana gor
niy tiyun) hoyayyarn hoyanyarn kwamiy). Irde gory
nana fay budam ma henya alya bereya baptais
yiryin. 23 Be, goya goyenbe Yon Baptaisbe Salim
tiyuny) bindere Ainon gor al baptais yirtek fe iginde
wor po hinhin. Ningeb gor alya bereya turte war)
hikeb baptais yirde hinhin. 24 Yon go gwaha ter
hinhin gobe fere tery) koyare ma keraminya ter
hinhin.

25 Be, Yonyen komatyabe Yuda al kura goya
yende matare ig uliy ter tery mataya fe baptais

nin) kadom mohornde tiyamin. 26 Gwaha ter) Yon
hitte wagbe, “Rabai, Yodan fe ward iron geya
hinaruy al gobe al baptais yirde hi. Irkeb al
tumnay yen hitte kuy han,” inamin. 27 Irkeb
Yon belery wol heybe, “Albe mali mali ma meter
tinayin). Al Kururn belen metery yuntin goyen po
tinayin. 28 Hapgkapyabe, ‘Nebe Mesaia mor). Nebe
yey ge tery meher) her) wamiriy,” dinery hinhem
goyen deybe nurde har. 29 Al kura bere mekerd
unke tewe yerq bere gote yare kuyer). Irkeb al gote
kadombe war) bere tiyyer al gote yare hery al goya
beremya mulgar her) warn war ge doyar hiyyer.
Irdeb al go way mere tike nurdeb amar hiyyer.
Ningeb al go aman hiyyer) gwahade goyen po ne
wor Yesuyen mere momor nurdeb amar wor po
hihim. 30 Yenbe al degem yarn hiyyer, munay
nebe dennem mor hewer.

31 “Yenbe Al Kurury hitte mat katyin geb, al
megen har kurur gate folek wor po. Munar nebe
megen gar forok yimirin geb, megen nir al, irde
megen mata forok yer hay go po ga nurde bebak
ter) himyen. Fudinde wor po, yenbe Al Kuruy
hitte mat katyin) geb, ney al megen hite kuruy
gate tarer) folek wor po. 32 Yenbe Al Kurupyen
gasunde ninp mata goyen dilinde yener,, mere
kirminde nurde hiyen goke tagalde hiyen gega,
al kura meremin nurde fudinde yer) ma nurde
hagyen. 33 Goyenbe al kura Yesuyen mere nurde
usi ma yiyyenbe Al Kurunyen merebe fudinde
yeqy nurdeb gogo gwaha tiyyer. 3¢ Al Kurur beler
ter) kerke wayyirn al gobe Holi Spirit kepkela wor
po untiy geb, Al Kurunyen mere po tagalde hiyen.

35 Yenbe Nanin Al Kurur beleny bubulkunne wor
po yern nurde unenbe det kurur) gayen doyar yird
yird tarer goyen unyiy. 36 Ningeb al kura Urmir
goke dufaymiy) sayin iryenbe Al Kurunya huginer
hiriryery. Munar) Urminde mere ma nuryenbe Al
Kurunyen bearar bana hiyer geb, yenya huginen
hen hey goyen epte ma tiyyer,” yinyir.

4

Yesuya Samaria bere kura goya mere tiyaryum

1 Be, Farisi mar gobe Yesu beler Yon Bap-
tais fole irde al budam baptais yirke komatmir
budam her hay yeke gote mere momor goyen
nuramirn. 23 Ningeb Yesu gobe Yudia nana go
tubul teyy sopte mulgan her Galili nana beley
kurin. Goyenbe Yesu yingenbe al kura ma baptais
yirde hinhin. Komatmiy yago beler po ga al
baptais yirde hinhan.

4 Be, Galili kwe yenbe belegyminy Samaria
nanayarn mat kurin. > Kunjbe Samaria nana bana
goy nin taunde kura gor forok yirin. Taun
gote denembe Sikar. Sikar taun gobe meger
tapum kura bikkery Yekop beler urmir Yosep nir
tubul tery unyin goyen bindere hinhin. ¢ Gorbe
Yekopyen metery mar beleny bikkery mete fe ta-
lamin kura goyen gor hinhin. Be, Yesu gob beley
ulyan kun nana bankahal hey misinerny wor po
hekeb uliyy yul yeke kuryy mete fete gor keperde
usar her hinhin.

7 Gor hikeb Samaria bere kura fe fare yen
wayyirn. Irkeb Yesu beler), “Fe kura nunke newe,”
inyin). 8 Goya goyenbe komatmin yagobe kury

binge damu tininy yery taun bana goy kwamir.
9 Be, Yesu belerj gwaha inkeb Samaria bere gore
wol henbe, “Gebe Yuda mar al, munar nebe
Samaria nin) bere. Goyenbe dahade geb fe kura
nunke newe ninha?” inyir). Yuda marbe Samaria
mar nir) iginy ma nurd yuner awalikde ma hanyen
geb, gogo mere gwahade tiyyin. 10 Be, bere go
gwaha yekeb Yesu belery wol henbe, “Gebe det
igin wor po damum mor Al Kuruy beler duliy
guntek gobe det goyen yern nurde, fe niny giner
hime al gayen nenern bebak ten) ha manhan det
goke gusunan nirwon. Irkeb Al Kurunya huginen
hitek gird gird fe goyen gunmewor,” inyiy.
11 Irkeb bere goreb, “Doyar al, mete gabe dukury
wor po. Irde fe fard fard detgem mor gega,
damde kur nene igin hitek fe goyen farayin? 12 Fe
gabe asininin) Yekop, dirger wer, sipsipminyabe
bulmakawminya beler) nene hinhan. Irdeb ney
ge tubul ter) dunyiy. Ningeb ge gayenbe asininir
Yekop folek yen nurdeb gogo yaha?” inyiy.
13 Irkeb wol henbe, “Al buda mete fe gayen ga
nenayinbe sopte fe niny yiryer). 14 Goyenbe fe
ne belen yunmeke nennayiny mar gobe sopte fe
nin ma yiryer. Fudinde, fe ne beler yunmeke
nennayirn gobe Al Kuruyya huginern hitekde niy
fe. Fe gobe fe kura dilinde mat huginery marde
wai) hiyen go gwahade goyen geb, fe go niyyer
al gote binde forok yer epte ma pet yiyyep,”
inyin. 15Irkeb bere goreb, “Doyar) al, fe ge beler
yen ha goyen ne nunayiy. Gogab sopte fe nir
ma niryer). Irdeb sopte fe fard fard nin gar ma
war hen,” inyin). 16 Irkeb Yesu beler wol henbe,

“Kurn almege tupi tery ga wayyi,” inyin). 17 Gwaha
inkeb bere goreb, “Nebe almenem mor),” inyir.
Irkeb Yesu belenbe, “ ‘Almenem mor,” yaha gobe
fudinde yaha. 18 Fudinde gebe al siptesonon
yade yubul tenbe sopte al ter) goya har gobe
almege mor. Ningeb, ‘Almenem morn,” ninha
gobe fudinde wor po yaha,” inyin. 19 Irkeb bere
goreb, “Doyar al, gebe Al Kurunyen mere basar
al genhem. 20 Goyenbe Al Kuruy dolory ird ird
gasunbe asininin yago belery dugu™ gayenter war
doloy irde hinhan. Gega deyn Yuda marbe Al
Kurury doloy ird ird gasunbe Yerusalem po yery
hagyen,” inyin). 21 Irkeb Yesu beley) inyin. “Bere,
merene ga fudinde yery nura ko. Nanne doloy
irnir yeynbe dugure gorya Yerusalem taundeya po
ma doloy irtek nalu goyen forok yiyyer. 22 Der
Samaria marbe al goyen doloy irhet yer ma
nurdeya doloy irde hanyen. Munag Al Kuruy
beley alya bereya yumulgay ter tery gobe nep
Yuda mar momor diryiry geb, nenbe al goyen
doloq irde hite yer) nurdeya doloy irde hityen.
23 Goyenbe Al Kuruy doloy ird ird mar kepkelak
wor po gore Al Kurupgyen mere fudinde goyen
binde kerde Holi Spirityen tarende Al Kurupy
doloy irtek nalube forok yiyyer. Go nalu gobe
hanka gago forok yihi. Al Kurunbe mata gwaha
mat dolor ird ird mar goke nankener) hiyen. 24 Al
Kurunbe gogo hi yer) ma kentek. Yernbe Holi Spirit
yara po geb, doloy irniny yenayiry marbe Holi
Spirityen tarende meremir fudinde goyen binde
kerde gab doloy irde hinayin,” inyin. 25 Irkeb

* 4:20: Dugu gote denembe Grisim dugu.

bere goreb, “Mesaia gobe wayyern yen nurde
hime. Yer beler gab ge beler yer) ha kuruy goyen
miy kepkela bebak diryey,” inyip). Mesaiabe
Kristu iner) hanyen. 26 Be, bere gore gwaha inkeb
Yesu beley) wol heybe, “Go al gobe mere girde hi
al gago,” inyin.

27 Be, Yesu beleny bere goya mere tery hikeb
komatmir yago goyen mulgar hen war yeneqbe
dilin fot yamin. Goyenbe al kura beley, “Da
niny nurde ha?” iner kurabe, “Danin bere ga
mere irde ha?” inern gusunan ma iramir. 28 Be,
bere gobe fe fard fard kuwemiry goyen gor po
tubul tenbe mulgar her taunde kuybe al momor
yirdeb, 29 “Al kura ne mata ter) himyen kurury
goyen momoi nirde pasi wor po hihi. Yenbe
Mesaia wet kura nin, warn kennan!” yinyir.
30 Irkeb mel go Yesu kinnir) yer) kwamin.

31Goya goyenbe komatmir) beler, “Rabali, binge
ga kura nawa be,” inamir. 32 Irkeb wol herqbe,
“Nebe bingene yar goyen dery go ma nurde hay,”
yinyin. 33 Gwaha yinkeb komatmir yago goyen,
“Al kura belery binge kura wet yawar una?”
yenbe kadom gusunan gird tiyamirn. 34 Irkeb
Yesu beler), “Nere bingebe nad nerke wamirir
al gote dufay kenkela gama irdeb meten nunyin
goyen tey tukurn pasi irer) gogo. 35 Irdeb dende
mere kurabe, ‘Gagasi sipte po henbe sak nana
hiyyen,” yer) hanyen. Goyenbe diltiy) napkener
Al kurunyen metende binge ep hahan ga yen-
nan. Bingebe yad yadi yertek hahan. 36 Al
binge yade yadi yiryen al gobe metey tiyyen
gote mururngem tiyyer). Binge yad yiryery gobe

alya bereya Al Kurupya huginey hitek gasunde
yukuyey go gwahade goyen. Gogab metery hard
hard al goya binge yad yad al goya tumnande
amar hiriryery. 37 Ningeb mere kura, ‘Al kura
beley binge haryey. Irkeb al kura beler binge
yade yadi yiryer,’ yitiy) gobe fudinde yer nurde
hime. 38 Nebe der belen binge ma hartin metende
gor niy binge yawarnayir yer) hulyar dirmir. Al
hoyan belen meten kurun po titin gote iginenbe
der beley yade har gago,” yinyir.

39 Be, Samaria nir alya bereya taun goyenter
ninbe bere gore kury, “Al goreb ne mata tey
himyen kururn goyen momor nirde pasi hihi,”
yinyin) geb, Yesu niy dufaymin sapiy iramiry.
40 Ningeb mel gore wagpbe, “Nenya gar hinin,”
inkeb yenya wawur irawa gor her saba yirde
hinhin. 41 Irkeb al budam Yesu nin dufaymir
tarer iramin. 42 Irdeb bere goyen, “Hankapya
nenbe ge beley mere momor diray goke du-
fayninin yern ge tarer irtir). Goyenpoga hankabe
nindiker) kirminnininde wor po meremir nurdeb
fudinde wor po al gabe megen nir alya bereya
Yumulgar tey) tery Al yery nurhet,” inamiy).

Yesu belen doyan al kura gote urmin sope iryin

43 Be, Yesu go gor hery wawur irawa hubu
hekeb mel go yubul tey Galili nanare kuriy.
44 Kugyy henyabe Yesu beler yingey ge yer, “Al
Kurupyen mere basar) marbe najamde nin mar
beler) palap ma yirde hayyen,” yirin. 45 Be, Galili
niy marbe Pasoba gabu kuruy nalure Yerusalem
kuy gor Yesu mata ter) hinhin goyen kenamir geb,

yer) way forok yekeb amar hey hoy irde gargar
iramir.

46 Yesube sopte po Galili nanga bana gon niy
taun kura Kana, fe gerger tigiri tike wain hirinde
gor kuriny. Gorbe nana gote doyar al kurunde
meter) al kura gor hinhin. Goyenbe al gote
urminbe Kapeneam taunde gor garbam buluy
po hey yaminde firtinde po hinhin. 47 Doyar
al gobe Yesu go Yudia naypare mat Galili forok
yihi mere momor) go nurdeb yer) hitte kur) urmir
kamtek binde po hirin goyen war) sope irwor) yer
eser) mere iryin). 48 Irkeb Yesu beler wol heqbe,
“Denbe dulnen epte ma wor po dufaytin ne niy
saniy irnayir). Mata tinery kurayen kurayen Al
Kurun belen po ga yirtek goyen yenen gab ne
nin) dufaytiny tarey irnayin,” inyir). 49 Irkeb al
goreb, “Doyayn al, urne kamyenkek geb, wake
kure,” inyin). 50 Irkeb wol henbe, “Urgebe igin
hiyyer. Go ma kamyery geb, iginy ge kwa,” in-
yin). Irkeb al gobe Yesuyen mere goyen fudinde
yery nurdeb yaminde kuriny. 51 Be, al go hako
kuy hikeyabe metery marmirn belery warn belen
kenenbe, “Urgebe igin hiyun!” inamirn. 52 Irkeb
al goreb da nalure wor po garbam go urmiy
tubul tiyur) goke gusuyan yiryiy. Irkeb, “Urgebe
ki nana bul irde nana dili ungkurery gwahade
hekeya garbam tubul tiyuy,” inamin. 53 Gwaha
inkeb diriy gote nanirn) goyen Yesu beler), “Urgebe
igin hiyyen, go ma kamyern,” inyin mere gobe
nana dili goyenter wor po ninuy yery bebak
tiyyin. Irdeb yenya yaminde hayyen mar gobe
tumyay Yesu nin dufaymir tarey iramir.

>4 Be, Yesube Yudia nanare mat Galili nanare
war) mata tinen sopte hoyarn kura iryirn gobe gogo
doyar al gote urmir) sope iryir.

)

Yesu belen al garbam minyan kura Betesida fe
ala sinakde hinhin goyen sope iryin
1 Be, Yesube hinhin, irde nalu kura kuke gab
Yuda marte gabu nalu kuruy kura forok yekeb
Yerusalem kurin. 2 Yerusalem binde goybe fe ala
kura al po taltiny Yuda marte mere mat Betesida
iner) hanyen goyen hinhin. Fe ala gobe hora koya
kuruy taun go milgu irtinde yame kura Sipsipyen
Yame inery hanyen goyen bindere hinhin. Irde
ya kawan yulyaner) kura siptesoror) goyen fe ala
go sigakyar) hinhan. 3-4 Gorbe al garbam minyar
karim ma war ya kawan bana goyn hinhan.
Diliy titmin, kaharn nonbo hitigyabe ulip kamtiy
yagoya goyen budam wor po war gor hinhan.*
> Be, al kura dama 38 gayen garbam hitinde po
hiyen goyen wor gor hinhin. 6 Be, Yesu beler
gor kuy al goyen firtinde gwahade hike kenenbe
al gobe sobamde po bulunern gahade hiyen yery
nuryin. Irdeb, “Igiy hemewor) yery nurde ha
we?” inyin. 7 Irkeb garbam al goreb, “Doyap al,
fe ugala tike al gore kura faran nurde nad fete
nertek mor. Ningeb hako ga kurke yer kurut yery

* 5:3.4: Asar hoyandebe gahade hi: 4 Irdeb gise hanka Doyar
Al Kurunyen miyor beler fe binde go kater) fe korom irde hiyen.
Ningeb miyonmin gore kater fe go korom irke al kura yer) wa solok
yeq fe binde kurkuyenbe garbammirn dahade gobe goya po hubu

hiyyer.

himekeb al hoyar belery wa meher) hey kurkuy
hapgyen,” inyin). 8 Irkeb Yesu belenbe al goyen,
“Huwara. Huwarde gasuryge sope irde tery kwa,”
inyin. 9 Irkeb goyare po al gobe igin hirin. Irdeb
huwarde gasunmiy sope irde ter) kuriy.

Be, mata gobe Sabat nalure forok yiriy.
10 Ningeb Yuda marte doyary mar beler al igiy
hiriry al goyen, “Sabat nalure detge yade kuy
ha gobe Moseyen sabarebe utar irtiy) goyen ter
hay geb,” inamir. 11 Irkeb al gore wol henbe,
“Sope nira al goreb, ‘Huwardeb detge tey) kwa,’
nina,” yinyin. 12 Irkeb mel goreb, “Gobe ganuy al
belery wor po gwaha gina?” iner gusurnar) iramir.
13 Goyenbe Yesube al buda kuruy bana gor isal po
uryin geb, al garbam minyar igin hiriy goreb al
goyen yer bebakker ma nuryir.

14Be, kamebe Yesu belery Al Kurunyen ya balem
bana gor al go kenerqbe, “Ga nura ko. Igin hawar
geb, sopte mata buluy ma tiyayiyp. Mongo det
buluy wor po girtek kura forok yern gunyer) geb,”
inyin. 15 Irkeb al gobe Yuda marte doyan mar
hitte kuybe, “Yesu beler) sope nirur),” yinyir.

16 Be, Yesu gob Sabat nalure mata gwahade
tiyyiy) geb, Yuda marte doyary mar beley buluy
buluy iramiy. 17 Irkeb Yesu belery wol hengbe,
“Adonebe meter titinde po hiyen. Gayenter wor
meter) ter hi. Ningeb ne manar gago metey
te hime,” yinyinp. 18 Gwaha yekeb mel Yuda
marte doyar) mar goreb daha mat kura mayteke
kami yer) kurut wor po yery hinhan. Gobe Sabat
naluyen saba ma gama irde hiyen goke po mor.
Al Kuruy wor neya turnande, irde Adone nigen

yey hiyen goke manar igiy ma nurdeb gogo
maynir) ter) hinhan.

19 Be, Yesu belery gahade wol hirify: “Fudinde
dinery hime. Urminbe yingende sayinde epte
ma det kura iryer). Nanin belery mata kura
ter) hikeb Urmin) wor goyen po ter hi. Ningeb
yenbe Nanirn beler) mata kura tery hike kenernbe
goyen po tern hiyen. 20 Naninbe Urmin goyen
bubulkunne wor po yern nurdeb yery mata tey
hiyen kurur gob Urmir ikala irde pasi her) hiyen.
Fudinde deybe hanka mata kenhar gate folek Al
Kuruy belery Urmiy) ikala irkeb yer belery kawan
forok yiryen). Irkeb dey beley yenenbe diltiy
fot yenayin. 2! Naniy belery al kamtinde mat
yisan) her hiyen gwahade goyen po, Urmin wor
al kura Al Kurunya huginer hey her goyen une
yenbe igin ala po unyern. 22 Irde Nanir yingenbe
al merem yary ma yirde hiyen. Goyenpoga al
merem yar yird yird metenbe Urmir haninde
kiryin. 23 Gogab al belery Nanir) turur) irde hanyen
gwahade goyen po Urmirn wor turur) irde hinayir.
Al kura Al Kuruny Urmin ma turur irde hiyenbe
ter) kerke wayyiny al Naniyy wor turur) ma irde
hiyer.

24 “Fudinde wor po diner) hime, al kura merene
gayen nurde nad nerke katmiriny al goke du-
faymiy tarern iryenbe yeynya huginen hern hery
goyen tenayiy. Irdeb yer dilinde merem yar ma
henayinp. Go mar gobe huginery kamde kamde
mata goyen fole irde Al Kurupya huginern hey
hen mata goyen minyarn henayiy. 25 Fudinde wor
po dinery hime, nalu kura forok yewer tiya. Go

nalu gobe gago forok yihi. Ningeb Al Kurury ma
nurde unernbe yey dilinde al kamtiy yara hanyen
mar goyen Al Kuruy Urminde mere nurnayi.
Irde nurde yern ge dufaymir) tarer irdeb yenya
huginen hinayin. 26 Nanin yingenbe al beler
yeyya huginern hen hery mata gote miny al. Gwa-
hade goyen po Urmin wor Nanin belen huginer
hen her mata gote min al iryin. 27 Irdeb yenbe Al
Urmir geb alyen mata iginya bulunya pota yird
yird sayin goyen manar unyir.

28 “Be, al kamtin tumnar Urminde melak nur-
deb meteminde mat huwarnayir nalu go war hi
geb, goyen goke hurkunkat ma tinayir. 29 Al mata
igiy igiy ten hitiy) marbe huwarde Al Kurunya
huginern hinayiy). Munar al mata buluy buluy
ten hiti) marbe kamtinde mat huwarkeb merem
yan yiryer). 30 Nigen tarerdebe epte ma daha
wet kura tiyer). Alyen mata iginya buluyya yiner
himyen gobe Al Kurury belery al gobe gwahade
ninke po gabe igiy) ma buluy yiner himyen gogo.
Nebe dufayner ma mata ter) himyen. Nad nerke
wamirirn al gote dufay po gama irde gwaha ter
himyen. Ningeb meter) ter) himyen gabe huwak

geb,” yinyir.

Al hoyan wor Yesube ganun goyen tagalamin

31 Be, Yesu beler) sopte po gaha yinyin: “Nebe
nigen ge yern nebe al goyen yewenbe merene
gobe fudinde moy yenayin. 32 Goyenbe ne nir
hery mere tagalde hiyen al kura hi. Al gore
ne nin tagalde hiyen gobe fudinde yen nurde
hime. 33 Denbe Yon Baptais beler) ne nir) dahade
kura yeke nurtek yer al hulyay yirary. Irkeb

yen) belen ne nin mere fudinde dirurn. 34 Nebe
al beleny ne niy hery tagalwoy yery ma nurde
hime. Goyenpoga Yon Baptais beler ne nir hey
tagalde hi goke momor dirde hime gobe dey
beley ne niy dufaytiy tarey irkeb Al Kurur beler
dumulgar tiwor) yery nurdeb gago momor dirde
hime. 35 Yonyen merebe hulsi kura melak her
agat urtin yara alyen dufay wuk irde hinhin.
Irkeb denbe sobamde ma meremin goke amarn
hey hinhan. 36 Goyenbe meter tery himyen gabe
Yon belen ne nin her tagalde hiyen gote folek.
Metenne gabe Nanne beler) gwaha ter) pasi irayiy
ninenbe nunyin. Ningeb metenne gareb fudinde
Nanne belery nad nerke wamiriry) goyen al yikala
yirde hi. 37 Irdeb Nanne nad nerke wamiriy
al gore wor yingery mohornde ne nin tagaltiy hi.
Goyenpoga denbe melak muy kura ma nurde,
yenbe al gwahade yer) ma kenen hanyen. 38 Irde
ne nin dufaytin saynin ma irde har geb, nad nerke
wamirir) al gote merebe bitinyde ma hi.

39 “Be, Al Kurupyen asanbe der belery mali
ma kapyar hen hanyen. Kenkela kapyarn hetek
gab goreb Al Kurunya huginen hitek gobe
nende hiyyer yer) nurdeya kapyar her hayyen.
Goyenbe asar gobe ne nin katin harn. 40Ningeb ne
hitte wanayinbe Al Kurunya huginer hitek goyen
dende hewor) gega, ne hitte war war nin bada
hern harn.

41 “Nebe al belery turuy nirnag yery ma nurde
hime. 42 Irde der gayen al dahade yery nurd
duney hime. Bitiy banabe Al Kuruy niy
fudinde wor po amarger nurd nurdbe hubu wor

po. 43 Nebe Adone belen hulyan nirke warg
tarenminde metey ter) himyen gega, denbe pel
po nirde han. Goyenbe al kura way yingende
tarende po meten ten hikeb gargar irnayip.
44 Denbe kadtiny belen turun dird dird niyp po
nurde hanyen. Gega Al Kuruy unkurern gore
turuy dird dird niy) mury kura ma nurde harnyen.
Ningeb der belery gwaha ter) hinayinbe dahadem
dufaytin ne niy sayin irnayin? Epte mor) geb.

45 “Goyenbe ne belen) Adone hitte merem yarn
diryer) yer) ma nurnayir. Merem yar dirtek albe
Mose geb. Denbe yern ge hekkery nurde hanyen
gega, yer) gore po merem yay diryer geb. 46 Yer
beleny gab asaymindebe ne nin kayyin. Ningeb
dey gayen yer ge fudinde hekkern nurde hanyen
manhan ne niy dufaytin tarer) irwor. 47 Goyenbe
mere kayyin goke dufaytir tarer) ma irde har geb,
daha matbe ne mere tery hime gayen fudinde yer
nurnayin? Epte mor,” yinyir.

6

Al 5,000 binge paka yiryin
(Matiyu 14:13-21; Mak 6:30-44; Luk 9:10-17)

1 Be, go kamereb Yesube Galili nanare kuriy.
Kunbe Galili fe ala kuruy goyen sina kurhan
kuriy. Galili fe ala kurun gote denem kurabe
Taiberias. 2 Be, al budam Yesu beler garbam mar
sope yird yird mata tinery karkuwar forok yirke
yenamir geb, yer) po gama irde kwamir. 3 Irkeb
Yesu gob dugu dabayinde kura gor hurkunbe
komatminya keperde usary hamir. 4 Be, Yuda

marte gabu nalu kuruy kura Pasoba goyen binde
binde hery hinhin.

5> Be, Yesu gob al buda kurug go yern hitte po
way hike yinyin). Irdeb Filip goyen, “Beretbe
damde kur) damu tery yuntek?” inyin. ¢ Go inyiy
gobe yingenbe gwaha tiyery yer nurd nurd ga
Filip goyen duliyy tunan ure yery gusunai iryir.
7 Irkeb Filip belery wol heybe, “Al tumyar beret
mur kura netek gobe ner bana al kura gagasi 8
gayen metey) ter) hora tiyyer) gore wor epte ma
diryen,” inyir). 8 Gwaha yekeb komatmir kura
Andru, Saimon Pita kuliy) belery hardeb, 9 “Dirir)
kura beret muknen siptesonor bali bilmir karka
ten) palawa yara irtin gore po yirtin) goya makan
dapna irawaya minyar) bana garn hi. Goyenbe go
mur goreb al buda kurur gayen daha yiryen?”
inyin). 10 Irkeb Yesu belery wol heybe, “Al buda
ga yinke kepernar),” yinyir). Irkeb gorbe yamury
budam hinhande geb, goyan keperde tukamir.
Al gabu iramin gobe 5,000 gwahade. 11 Be, Yesu
beley beret mukyer siptesornor go yade Al Kuruy
turuy irde al buda keperamir mar goyen gale her
yunke nene ep namiy. Irde makar dapya irawa
goyen wor yade gwahade po yiryir.

12 Be, nene ep neke yenenbe Yesu beler) komat-
min goyen yinyin. “Beret ep nene yubul tahay
ga buda yirnay. Kura mur yubul tike bulur) ma
henayin,” yinyin). 13 Irkeb beret mukner sipte-
sonjor) namirn) mar gore ep nene yubul tiyamiy
goyen buda yirde tiri 12 gayen makir yiramir).
14 Be, al buda gobe Yesu beler) mata tiner kuruy
goyen irke kenenbe, “Fudinde, al gabe Al Ku-

runyen mere basar Al kame megen gar wayyey)
yitiny al go goyenbe gago!” yamin. 15 Goyenbe
Yesube mel gore war) parsay irde yende Doyar) Al
Kuruy irnin tery hike nurdeb gor matbe bal her
yen upkuren po dugure hurkurir.

Fe hende huwarde kurin
(Matiyu 14:22-33; Mak 6:45-52)

16 Be, nyumtuk urern tikeb Yesuyen komatmiry
yagobe dugu dabayinde mat mulgarn her Galili
fe ala sinare kurkamirn. 17 Irdeb gor mat Galili
fe ala kurury goyen sifja kurhan Kapeneam beler
kunin yen) hakwa hende hurkunbe kurn hinhan.
Gega Yesube mel goya ma kwamin. Be, hako
kurn hikeyabe kidoma hirin. 18 Irdeb mene kuruy
tike duba huwaryir). 19 Be, mel gobe 5 ma 6
kilomita gwahade kwamiy. Irkeb Yesu forok yer
fe yuwalner hende huwarde hakwa go tur po
wayyin. War) hike kenenbe kafura wor po hamir.
20 Goyenbe Yesu beler), “Ne way hime ge, kafura
hen ma,” yinyin. 21 Irkeb aman hende Yesu farar
urke hakwa binde hurkurir. Irkeb gor kunir yer
kuy hinhande gor bemel po forok yamir.

22 Be, ferd fay uryin goya goyenbe al buda fe
ala siga kurhan Yesu belery yubul tiyyiny marbe
gor po hinhan. Mel gore hakwa gor ma hike
kenenbe, “Kibe hakwa unkuren goyen po gar
hinhin gobe Yesuyen komatmir) beley ter) kwar).
Gega Yesube yenya tumnarn ma kwar),” yamir.
23 Be, Doyay Al Kurur beler) beret tery Al Kuruy
turuy irde al buda go gale her yunke namiy
gasuy) bindere gor Taiberias mat hakwa buda
kura war) forok yamiy). Irkeb mel gore Yesube gor

wet hi yery kun) nagkenamir). 24 Goyenbe hakwa
bana gonbe Yesu ma komatmin gwahade mur
kura ma kenenbe Yesu nirn nagnkinnir yer) hakwa
go hende Kapeneam kwamir.

Yesube Al Kurunya huginen hen hen gote sanin
minyan
25 Be, al buda gobe fe ala goyen sina kurhan
mat wanbe Yesu kenamin. Irdeb, “Rabai, daha
nana gar wayan?” iner gusunay iramin. 26 Irkeb
wol henbe gaha yinyin: “Fudinde wor po diner
hime, denbe mata tinery Al Kurury beler po ga
irtek goyen kenery min bebak ma tenya ne niy
nankenery hary. Beret nene bitip makiy iray
goke po ten) ne nin nankenen harn. 27 Megen nir
binge bulun hetek goke ma meter ten hinayiry.
Nene Al Kurupya huginery hitek binge goke po
meter) ter) hinayin). Binge gobe ne Al Urmiy
gare dunern. Binge goyen duner dunern meter
gobe Adone belery) basina nirde nunyip,” yinyir.
28 Gwaha yinkeb mel goreb, “Ningeb daha wor
po tepybe Al Kurun belen meten goke nurde hi
goyen titek?” inern gusunarn iramin. 29 Irkeb
wol henbe, “Derq belery Al Kurunyen meter titek
gobe yer beler ter) kerke wayuy) al goke dufaytiy
tarer) irnayin gogo,” yinyir). 30 Irkeb, “Gwahade
kenem mata tinery dahade goyen irke kenerp
gabe ge niy dufayninin tarer irtek? Ningeb
daha tiyayin? 31 Hakot wor po asininiy yago
sawsawa nana bana hinhanyabe binge ‘mana’
inen hanyen goyen nene hinhan. Goyen goke
Al Kurunyen asande, ‘Al Kurunyen gasur]de niy
binge yern belery mel go yunke namir,” gwahade

katiny hi,” inamin. 32 Gwaha inkeb Yesu beler
wol hepbe, “Fudinde wor po diner hime, Al
Kurunyen gasunde nin) binge katke namin gobe
Mose beler) ma yunyiy. Binge yunyir albe Adone
geb. Irde gayenter wor binge fudinde duner hi al
gobe Adone. 33 Al Kuruyyen gasunde nin bingebe
yey hitte mat katuy al gogo. Yey beler po gab
alya bereya megen har kuruy gayen Al Kurunya
huginen hen hey goyen yuney hiyen,” yinyiy.
34 Irkeb mel gore, “Doyan al, hanka matbe binge
goyen huginern huginern duney hayin,” inamir.

35 Irkeb wol heypbe gaha yinyin: “Nebe Al
Kurunya huginer hitek binge fudinde go goyen.
Ningeb al kura ne hitte warn dufaymin ne niy
sayin iryey al gobe binge ma kamde fe nip ma
irde hiyery go gwahade goyen po Al Kurupya
huginen hey hey taren gobe hubu ma hiyyer.
36 Goyenbe dinhem gwahade po, denbe ne gayen
nenen hayg gega, dufaytin ne nir tarer) ma yirde
hay. 37 Al tumyan Nanne beley ne niy nuntiy
mar gobe ne hitte wanayin. Irkeb al ne hitte
wanayiy mar gobe kura mur takira ma tiyer.
38 Nebe Al Kuruy hitte mat katmirin gobe dufayne
gama irde meter tiye yer) ma katmirir). Gwahade
yarabe nad nerke katmiriy al gote dufay po gama
irde meter) tiye yer katmiriy. 39 Ningeb ne niy
nuntin mar gobe unkurern mur kura tubul timeke
pel ma hiyyery. Gwaha irtinenbe nalu funande
mel go tumyar) yisarn hey al gergery wor po yirer).
Go tiyer) gobe nad nerke katmirin al gote dufay
geb, go po gama iren. 49 Nanner dufaydebe al
tumyay dilinbe Urmin hende po irde yery ge po

dufaymirn tarer irnayiny marbe yenya hugineq
hinayiy. Irkeb nalu funarndebe ne belery mel go
yisan) hewer),” yinyir.

41 Be, Yesu beley yingern ge yern, “Nebe binge
fudinde Al Kuruy hitte mat katmiriy,” yeke nur-
deb Yuda mar gore Yesu niy igiy ma nurde
siksiksuk tiyamir). 42 Irdeb, “Al gabe Yosep urmir
Yesu moy? Naninya milinyabe nurde yuner hite.
Goyenbe dahade ningeb yingen ge yern, ‘Nebe Al
Kuruy hitte mat katmirin,” yey) hi? Mere gobe
kukuwamyer) wor po!” yamir.

43 Irkeb Yesu belen, “Merene goke igin ma
nurde siksiksuk ter) har gobe bada henar. 44 Al
kura yingern epte ma ne hitte wanayiy). Nanne
nad nerke wamiriny al gore gab bul yirke ne
hitte wanayi). Irkeb nalu funandebe go mar
gobe ne beleny kamtinde mat yisan hewer. 45 Al
Kurupyen mere basary mar porofet buda beley
asande, ‘Al Kurur belery mel goyen tumnar saba
yiryey,” katiyy hi gwahade goyen po, al kura
Adoner mere nurde sabamir bebak tinayir) mar
gobe tumnar ne hitte wanayir. 46 Al kura Nanne
ma Kkintiry. Goyenpoga ne yer hitte mat watiy
al gare po ga kintiyy. 47 Fudinde wor po dinery
hime, al kura ne niny dufaymir sagir irnayinbe
Al Kuruyya huginer hinayin. 48 Ningeb al beler
nene Al Kurupya huginger hitek binge gobe ne
gago. 49 Asetin) yagobe sawsawa po kururn nana
bana kur henya binge ‘mana’ iner) hanyen goyen
nene hinhan gega, tumyan kamamir. 50 Goyenbe
binge fudinde Al Kurur hitte mat kattir) gobe gar
hi. Al kura binge go niyyenbe Al Kuruy dilinde

al kamtiny yara ma hiyyer). 5! Nebe al beley
nen Al Kurunya huginer hitekde nin binge Al
Kurur hitte mat kattiy) goyen. Ningeb albe binge
nene gabe tarery hey haypyen gwahade goyen
po, ne niyy dufaymiy tarery irnayiy marbe Al
Kurupyya huginen hinayiny. Binge gobe ne gago.
Alya bereya megen hay kurur gayen Al Kurunya
huginern hinayir goke ter nigey gasonne yuner,”
yinyir).

52Be, Yesu belen gwaha yinkeb Yuda mar goyen
mere tiyyin goke tenbe, “Al gab dahadem yingen
gasor) dunke netek?” yenbe yingen bana gory
bipti forok irde yingen uliy kadom mohornde
tiyamin. 53 Irkeb Yesu beleq yinyiry. “Fudinde
wor po diner hime, ne Al Urmir) gate gasonneya
darineya ma nenayinbe Al Kuruyya huginer hery
hey gobe epte ma dende hiyyer). >4 Munay al kura
gasonneya darineya niyyen al gobe Al Kurupya
huginern hey hery gobe yende hiyyer). Irkeb nalu
funandeb al gobe isar) hewer. 55> Gasornebe nene
Al Kurunya huginen hitek binge wor po, irdeb
darine wor nene Al Kurunya huginern hitek fe
wor po go goyen. 56 Ningeb al kura gasonneya
darineya niyyer al gobe neya hirery. Irkeb ne
wor yenya hirer. 57 Adone gwahader hitin al
gore nad nerke megen gar katmirin. Irde yende
saninde ne wor huginen hern hey tarennem yan
hime. Ningeb al kura gasoyne niyyey al gobe
tarenner Al Kuruyya huginer hiriryer. 58 Nebe
binge Al Kuruy hitte mat kattir) go goyen. Asetir
yagobe binge ‘mana’ inery hangyen goyen nene
hinhan gega, kuy kupbe kamamir). Goyenbe al

kura ne binge yer) hime gayen niyyer al gobe Al
Kurupya hugingern hiriryern),” yinyin. 59 Be, mere
gabe Kapeneam taun bana Yuda marte gabu yare
al saba yirde henya tiyyiy.

Yesuyen komatmin yago budam tubul ten
kwamin

60 Be, sabamin go nurdeb Yesuyen komatmir
yago kura beley, “Saba gabe epte ma bebak
titek, meteyer) wor po. Ganuy belery epte nurde
gama iryen?” yamir. 61 Irkeb Yesu go komat-
min yago goyen yingen ulin mere goke nagak
yer) hike nurdeb, “Merene gare dufaytiy haga
ira? 62 Gwahade kenem kame ne Al Urmip
gayen bikkeny hinhemde mulgarn her) hurkumeke
nenenbe dahade nurnayin? 63 Al Kururn dilinde
al gergeq ird ird gobe Holi Spirit belery po ga
iryer). Megen nin marte sayinde epte ma gwaha
irnayir). Merene gayen al kura belery fudinde
yer) nuryernbe Holi Spirit beley) al goyen Al Kurury
dilinde gergen wor po iryer. 64 Goyenbe kuratiy
kurabe merene gayen fudinde yer ma nurde
harn,” yinyin). Gwaha yinyin gobe meternmir mir
urde komatmir) yawaryiryde mat po ganur beler
yey ge dufaymirn tarer ma irnayir, irde ganur
beley asogom haninde kiryen goyen Kkenkela
nurde hinhin geb, gogo yinyiny. 65 Irdeb sopte
yinyiy).  “Kuratiyy kura belery merene pel ir-
nayiny goke teypbe, ‘Al kura yinger epte ma ne
hitte wanayin), Nanner tarende po ga ne hitte
wanayirn,” dinhem gogo,” yinyir).

66 Be, mere go yirinde matbe komatmirn yago
budambe gama ird ird nir) bada hamir. 67 Irkeb

Yesu belery komatmiryy 12 goyen, “Der manar
nubul tiniy) yey) nurhan?” yiner gusuyary yiryis.
68 Irkeb Saimon Pita beler wol henbe, “Doyan
Al Kurur, ge po ga al beley nurde Al Kurunya
huginern hitek merege yar geb, gubul ter ganuy
hitte kutek? 69 Irde gebe Al Wukken wor po Al
Kururg hitte mat wayarin yery nurde dufayniniy
sayin irde hite, irde gebe fudinde al gwahade yery
nurde gunen hite,” inyin. 70 Irkeb Yesu beler wol
heybe, “Dery komatne 12 gayenbe niger po basina
dirmiy. Goyenpoga kuratiny kurabe Satanyen
dufay gama irde hi geb!” yinyin. 71 Gobe Yudas,
Saimon Iskariot urmirn niyy nurdeb gogo yirir.
Yenbe Yesuyen komatminy 12 bana hinhin gega,
kamebe yey belen Yesu goyen asogom haninde
kiryir.

7

Yesube gabu nalu kurun kura “Ya Kawan Hen
Hen” inen hanyen goke Yerusalem hurkurin
1 Be, Yuda marte doyan mar Yudia nanare
hanyen goreb Yesu maynir yer) yey ge doyar her
hinhan. Ningeb Yesube go nurdeb kamde kamde
naluminbe hako hinhin geb, Yudia nana beley
kutek ma iryiyy. Irkeb Galili nanga bana goy po
hey kurn hinhin. 2 Goyenbe Yuda marte gabu nalu
kuruy kura “Ya Kawan Hery Hen” iner hanyen
goyen forok yetek binde her hikeb 3 Yesu kulin
yago beler), “Naya ga tubul ter) Yudia nanare kwa
ko. Gogab mata tiner turnur yan wor po forok
yirde hayen goyen gor niy komatge yago wor
yennayir). 4 Al kura al budam belery nurd nunwor)

yey) goya banare ma mata ter) hiyen geb. Gebe
mata tigern turnuy yarn forok yirde hayen geb,
nana kurung gayen bana gebe al gwahade yer alya
bereya yikala yirde kuy hayin,” inamir. 5 Yesu
kulin yago yingende wor yen ge dufaymir tarer
mur kura ma iramiy geb, gogo gwaha inamir).

6 Goke tenbe Yesu belery wol hepbe, “Gwaha
ter) tey) nalunebe hako geb. Munary dey hittebe
nalu kurury gabe igin) ala po. 7 Megen nirf) marbe
epte ma dery haram dirnayiy. Goyenbe nebe yer
mata ter) har gobe buluy tery hay yery huginer
yiner) himyen geb, goke igiy) ma nurd nuner har.
8 Ningeb deybe igin nin) gabu nalu kurunde gor
kunar ko. Nere kur kuy nalu wor pobe hako geb,
nalune forok yeke gab hurker),” yinyir). 9 Be, Yesu
go gwaha yinenbe Galili gor po hinhin.

10 Irkeb kulin yagobe Yesu go gor po tubul
teybe Yerusalem kwamir. Gega Yesu wor kame
gab balmin hurkurin. 11 Be, gabu nalu kuruy
goyenter Yuda marte doyarn mar belen yern ge
nankenenbe, “Al gobe dare hi?” yer gusunar hery
hinhan.

12 Be, Yerusalem al gabu iramin bana kurun
gob yer ge sisure tagaltin ala ter) hinhan. Kura
belenbe, “Yenbe al igin,” yekeb, kura belen,
“Mory, yeny belen al usi yirde hi,” yer hinhan.
13 Goyenbe Yuda marte doyarn) mar goke kafura
heybe al kura beleyy Yesu niny mur kura kawan
ma nut yery hinhan.

Yesu belen gabu nalu kurunde gor al saba yiryin
14 Be, gabu nalu kurun goyen kurn kahalte
hewery tery hikeyabe Yesu gob Al Kurupyen ya

balem koya milgu irtiy) bana al gabu irde hanyen
sawsawa kurunde gor hurkugbe al saba yiryir.
15 Irkeb Yuda mar belen nurde hurkunkat tenbe,
“Al gabe saba mun kura ma titin gega, dufay
kurur gabe dare niy tiyuy?” yamiy).

16 Irkeb meremin go nurdeb Yesu belery wol
henbe, “Saba tery hime gabe nere mor. Saba
gabe nad nerke wamiriy al goyen hitte mat war
hi. 17 Al kura Al Kurunyen dufay gama ire yer
nuryer al gobe saba tery hime gayen Al Kuruy
hitte mat wan hi ma nigen dufayde mere tey
hime goyen bebak tiyyer). 18 Al kura yingern du-
fayminde mere ter hiyer al gobe al beley turuy
nirnan yery gwaha ter hiyery. Goyenbe al kura
metenne tiyayiy yer hulyar iryirn al goyen turuy
irnar yer metey ter hiyer al gobe al fudinde,
usi migmor. 19 Der beley saba tarer gama irde
hanyen gobe Mose beleyy dunyiy). Goyenbe dey
kuruy gayen saba goyen kepkela ma gama irde
han. Gega daniyy mununniy tey hay?” yinyiy.
20 Gwaha yinkeb al buda gor gabu iramin goreb,
“Al kura mugunern ma ten hi geb, daniny gwaha
yaha? Gebe ungurage yany,” inamin. 21! Irkeb
wol henbe, “Nebe Sabat nalure kura mata tiner
turnuy yarn unkurer forok irmin. Irkeb goke
hurkunkat tiyan. 22 Goyenbe dery wor Mose
beley urtiy yago guba yer yunnayiy yirin goyen
gama irtek yeybe Sabat nalure meter ter) hanyen.
(Guba yern yery mata gobe Mose belery ma miy
uryin). Asetiny) yago mehende hinhan gore mir
uramir.) 23 Ningeb diriy kura gote guba yer yer
nalu goyen Sabat nalure forok yekeb Sabat nalu

go yey) bada ma hery haygyen. Irde Sabat nalure
bulury tihit yery ma nurde hanyen. Nirgeb ne wor
al kura Sabat nalure sope irmeke igiyy wor po
hiyur gega, daniy bitiy ar nirde han? 24 Ningeb
denbe al kura matamir sinare nir goyen po kener
goke ma tagal unnayin. Gwaha titnenbe al gore
mata ter) hi gote min kenkela bebak tenjya ga gobe
igin ma bulury innayin),” yinyir).

Yesube Mesaia?

25 Be, mere gwahade yeke nurdeb Yerusalem
niny mar kura beley, “Al gabe nende doyan mar
beleyy mayniy yen kurut yen harn al go goyen
mor? 26 Al gabe kawan po mere ter hi. Goyenbe
mel gore daha wet kura ma inery hary. Ningeb
doyarn mar wor yenbe Mesaia yery nurde han wet?
27 Goyenbe neqbe al gabe gor nin yer) nurde hite.
Gega Mesaia wayyenbe gor kura mat waya yer
ma po nurtek,” yamir.

28 Be, mel gore gwaha yekeb ya koya milgu
irtin) bana al gabu irde hanyen sawsawa kurunde
gor po Yesu gore al saba yirde henyabe kuware,
“Denbe fudinde ne gayen kenkela nurd nuner
han? Irde gor mat wayur yer nurde han? Mon,
denbe go ma nurd nunern harn geb. Nebe du-
fayner ma gar wamirir). Adone belery nad nerke
wamirin). Mataminbe fudinde wor po. Goyenbe
denbe go ma nurde uner harn. 29 Goyenpoga nebe
yeq) belern nad nerke wamiriy geb, kenkela nurde
unern hime,” yinyir.

30 Be, Yesu belen go yirin muy goke tenbe ter
mayniy tiyamin. Gega mayke kamtek nalube
hako hinhin geb, maynirn yer) kurut yamir) gega,

kura mur sisan) ma uramir). 31 Goyenbe al buda
bana goybe al budam Yesu niny dufaymirn sayin
irtin hinhan. Ningeb mel goreb, “Mesaia hoyar
damin belery wagnbe al gare mata tiner karkuwarn
forok yirde hi goyen fole irde budam po iryer?
Epte mon!” yamir.

32 Be, Farisi mar gobe al beley mere gwa-
hade ter sisu balgarat tery hike nuramir. Irdeb
Al Kuruy dolon ird ird mata doyarn marte
karkuwanminya Farisi marya belery Yesu fere
tinin) yey) Al Kuruyyen ya doyay) irde hanyen mar
hulyay yiramir.

33Be, Yesu beleq), “Nebe nalu ulyande ma denya
hepbe mulgarn hery nad nerke wamiriy al hitte
kwerq. 341Irkeb ne nin nankennayin gega, go ma
nennayin. Irdeb ne hende gorbe dern gwahade
mar gobe epte ma kunayin,” yinyin. 35 Irkeb
Yuda mar goreb yinger uliy, “Al gabe dam beler
ney epte ma kentekde kwery yey yey hi? Yenbe
nende al burgagaw kerde Grik marte nanare
kwamiy belery goy kury Grik mar wet saba yirer
yen yen hi? 36 Gobe daha yihim yernbe, ‘Ne nir
nankennayin gega, go ma nennayin). Irdeb ne
hende gorbe dey gwahade mar gobe epte ma
kunayiy,” yey hi?” yamir).

37 Be, gabu nalu kurugn goyen kuy kuy nalu
funande hiriy. Nalu funarn gobe Yuda mar belery
nalu kuruy yey nurde hanyen. Be, nalu go forok
yekeb Yesu belery huwardeb kuware gaha yinyin:
“Al kura fe nin irkeb ne hitte warn fe niyyer.
38 Ningeb al kura ne nin) dufaymir) tarer iryenbe
Al Kurunyen asande katin) gwahade goyen po, Al

Kurunya hugineny heyy hery matare ninyy fe gore
binde mat marde war hiyer,” yinyin. 39 Be,
Yesu beler fe kahanyan merem tiyyin gobe kame
al kura yern ge dufaymin tarery irnayiny marbe
Holi Spirit tenayirn yer gogo yiriny. Gega goyen-
terbe Yesu goyen Al Kuruy hitte ma mulgar her
hurkurn denem turnun yan goyen go ma tirinde
hinhin geb, Holi Spiritbe kater) miymorn).

40 Be, mereminy go nurdeb al kura beler,
“Fudinde, al gabe kame wayyerq yitiy Al Ku-
runyen mere basan Al go goyen gago,” yamir.
41 Trkeb kura belenbe, “Yenbe Mesaia,” yamir.
Goyenbe kura belen, “Morn, Mesaiabe Galili
nanare mat ma wayyern geb. 42 Al Kurupyen
asandebe Mesaiabe Dewityen minde mat forok
yiyyerq), irde Dewit hinhin taunde Betlehem gor
kawarn hiyyern yitin mon?” yamin 43 Be, Yesu
niy tenbe al buda goyen kurabe Yesu nin) hekeb
kurabe Yesu asogo iramiy. 44 Kura beley Yesu go
ter) mayniy yer kurut yamir gega, sisar) ma po
uramii).

Yuda marte doyan marbe Yesu nin dufaymin
sanin ma iramin
45> Be, ya balem doyarn irde hagpyen mar go
Yesu fere tiniy yerny kwamirn gega, walip yep
nurdeb mulgay hey Al Kuruy doloy ird ird mata
doyarn marte karkuwangminya Farisi marya hitte
kwamirn. Kukeb yey beler, “Danin al go tepy
ma wayhan?” yiner) gusunarn yiramir. 46 Irkeb
ya balem gote doyar mar beler wol henbe, “Al
kura belery yery mere igin po ter hi gwahade
kura ma tey hiyen,” yinamin. 47 Irkeb Farisi

mar goreb, “Dey wor al gore usi dirde bitiy
yawara?” yinamiy. 48 Irdeb, “Doyar marya Farisi
marya kura dufaymir al goke tarer irke yenar?
Hubu wor po geb! 49 Al buda Moseyen saba
kenkela ma nurde han mar goreb gogo gama irde
han. Go mar gobe Al Kurunyen bearar bana po
hinayin,” yamir). 5051 Irkeb Nikodemus beler
huwardeb, “Nende sabarebe al kura merem yar
irtek yepbe al gote mere wor wor nurde gab
merem yay irnayin yitiy) mon?” yiner gusurai)
yiryin). Nikodemusbe Farisi mar al gega, hakot
yeq belery kuy Yesu keney sabamirn nuryirn al go
goyen. 52 Be, Nikodemus belery gwaha yinkeb
mel gore wol henbe, “Ge manary Galili nin al?
Al Kurugnyen mere kepkela kenayiy. Irde gab Al
Kurupyyen mere basar al kura Galili bana mat ma
wayyery yitin goyen bebak tiyayiy,” inamir.

[ 53 Be, Yerusalem gabu iramin marbe bur
yenbe tiyunymin tiyunmin kwamir.

1 Goyenbe Yesube Olip dondonde hurkurir.

Bere mata bulun minyan kura Yesu hitte
tawayamin

2 Be, fay urkeb sopte Al Kurunyen ya balemde
kuriy. Irkeb al budam warn kalyan keramir.
Irkeb keperde saba yiryir). 3 Be, Moseyen saba
marya Farisi marya belery bere uy yarn kura
goyen al hoyanya duwan tery hike keneybe ter
wayamir. Tawakeb bere gob gabu iramir goyen
dilin mar huwaryin. 4 Irkeb mel goreb, “Tisa,
bere gabe uy minyar gega, al hoyanya duwan ter

hike kenhet. > Moseyen sabarebe bere gahade
gab horare gasa yirke kamnayiy yitiy hi. Mu-
nar gebe gokeb daha yawayin?” iner gusunai
iramin. 6 Gusupany gwahade iramin gobe Yesu
belery daha wet kura yekeb meremir) gore po bul
irde merem yar irniy yenbe gusunan gwahade
iramirn gogo. Goyenbe Yesu gob urgur kar haniy
po megen mere kura kan hinhin. 7 Irkeb mel
gore wol hery hery ge pakku irke huwardeb yinyiy.
“Dern) bana gayen al kura mata bulurn mingmon
wor po hi kenery gab yer) wa meher) hery horare
mayyer),” yinyir). 8 Irdeb sopte urgun kar) megen
mere kan hinhin.

9 Be, mere go nuraminy marbe yunkuren
yunkureq siksuk irde kur) hinhan. Parguwak wa
mehern hamiy. Kurn kunbe Yesuya bere goya po
gor hinaryum. 10 Irkeb Yesu belery huwardeb,
“Bere, al buda gar gobe damde hay? Al kura
merem yar) ma gira?” inyin. 11 Irkeb bere goreb,
“Gwaha, doyarn al, hubu po,” inyiyy. Irkeb Yesu
beley, “Be, ne wor merem yar) ma girer geb, kwa
ko. Irdeb mata bulur sopte ma tiyayir,” inyir.]*

Yesube hulsi

12Be, kame Yesu gob al saba yirdeb, “Nebe alya
bereya Al Kuruy yikala yird yird hulsi. Ningeb
al kura ne gama niryenbe mata bulunyen kidoma
bana ma kuy hiyey. Irde Al Kuruypya huginey
her hey gote hulsi goyen tiyyern),” yinyin. 13 Irkeb
Farisi mar beley iner tenbe, “Mere tery ha gobe
gigen ge po ten yen ha. Ningeb merege kurug

* g1t Asan hoyandebe 7:53-8:11 gobe ma hi.

gobe min migmorn geb, al kura beley fudinde
yery ma nuryern,” inamir. 14 Irkeb wol hernbe,
“Nebe gor mat wamirir), irde gor kwer) yer) nurde
hime. Ningeb niger ge mere ter) hime gayenbe
min) manan mere tery hime. Goyenbe denbe
ne gayen gor mat wamirirn), irde gor kwer yer
hime gobe murn kura ma nurde harn. 15 Denbe
megen niny alyen dufayde po merem yar nirde
han. Gega nebe dende matare al muy kura
merem yar) ma irde himyen. 16 Munarg ne beley
al kura merem yar) yirery mar gobe ne nunkurer
ma yirer). Nanne hulyarn nirke wamirir al goya
har geb, mel goyen merem yar yirer) mata gobe
mata huwak wor po. 17 Dende saba tarendebe
mere kura fudinde her hey ninbe al irawa beler
mere goyen sayin irkeb mere gobe fudinde yer
nurnayiny yery katin hi. 18 Ningeb nebe nigerq
ge mere tery) himyen, irde Adone nad nerke
wamiriny al gore wor ne yer) hime gwahade po
yen hi,” yinyin. 19 Irkeb mel gore, “Adogebe dare
hi?” iner gusuyay iramiy. Irkeb, “Deybe neya
Adoneyab go ma nurde dunern hay. Ne nurd
nuner) hay manhan Adone wor nurde unwoy,”
yinyin). 20 Saba gabe Al Kurupyen ya balem bana
Al Kuruy galak ird ird gasur bindere gor her al
saba yiryin. Goyenbe yery mayke kamtek nalube
hako geb, al kura war ter) minmorn).

21 Be, sopte po Yesu belen, “Nebe kwer. Irke
ne nin nankennayiy. Irdeb mata bulun bana po
hery kamnayiy. Goyenbe ne kwernde gorbe dey
epte ma kunayin,” yinyiy. 22 Be, Yesu mere tiyyin
goyen Yuda mar beley nurdeb, “Al gab yinger

temeyer tiya? Gwahade ningeb gogo, ‘Ne kwende
gorbe dey epte ma kunayir),’ yey) hi?” yer yinger
ulin kadom gusunay gird tiyamin. 23 Goyenbe
Yesu beler tebay yinyin. “Denbe megen gar nir
mar gega, nebe gwahade mor). Derbe megen gar
nin mata gama irde har gega, nebe Al Kuruy hire
gor nin mata gama irde hime. 24 Denbe mata
buluntiy bana gon po hery kamnayiny dinhem
gobe fudinde wor po dinhem. Ningeb nebe al
gwahade yer diner himyen go goyen fudinde yer
ma nurnayinbe mata buluntin bana gorn po hery
kamnayin,” yinyir). 25 Irkeb mel goreb, “Gebe
ganurg al wor po?” iner gusunar iramir. Irkeb
wol heqbe, “Nebe al gwahade yer) meherjde mat
wor po dinery himyen al go goyen. 26 Nebe
mere misin) budam goke dery gayen merem yay
dirtek hime. Goyenbe nad nerke wamiriy) al gobe
mataminbe fudinde geb, nebe al gore ninery hiyen
g0 po megen nirfy mar kuruy gayen momor) yirde
hime,” yinyiy.

27 Be, mel gobe Yesu beler) Naniy ge mere dirde
hi yery ma bebak tiyamin. 28 Gwahade ningeb
Yesu beler), “Ne Al Urmiy) gayen dey) belery kuruse
hende nisan hery mununke kammeke gab nebe
al gwahade diney himyen goyen goke bitiy) bak
yiyyery. Irdeb nebe dufayner ma mere tenbe
Nanne belery saba nirde hi goyen po tagalde
himyen goyen goke bebak tinayin. 29 Nad nerke
wamiriny al gobe neya har. Nebe yer amaner
nuryer mat po mata ter) himyen geb, nubul ma
tey hiyen,” yinyin. 30 Be, al budam meremin nu-
ramirn mar gobe Yesu niry dufaymir tarer iramir.

31 Be, Yuda mar kura yer ge dufaymirn tarer
irhet yaminy) mar goyen Yesu beley, “Sabane
gayen kenkela tanarnayinbe komatne wor po
henayin. 32Irde gab mere fudinde goyen nur-
nayin. Irke mere fudinde nurnayin gore gab
mata buluy bana mat dad sina diryer,” yinyir).
33Irkeb mel gore wol henbe, “Nenbe Abrahamyen
asem yago. Irde al kurat yufuk bana her meter
mururjgem mor ma ter hiti. Ningeb daha
yihim yeynbe megen niny kanduk bana ma hi-
nayin dinery ha?” inamir. 34 Irkeb wol hepbe,
“Fudinde wor po diner) hime, al kura mata buluy
tiyyery gobe mata buluy yufukde gor po hey
gote kanduk po ter hiyey. 35 Be, al kura al
kurate yufukde her) murungem mon meteny tey
uner) hiyen al gobe huginer hitek gasur) minmor
hiyyen. Goyenbe doyan almin gote urminbe
huginen naninya hiriryer. 36 Ningeb ne Al Urmir
gare mata buluntin yad sina yirde dawarmekeb
fudinde wor po depbe mata buluy bana ma
wor po hinayin. 37 Denbe Abrahamyen asem
yago yery nurde dunery hime. Goyenbe bitin
bana gobe mata bulur beler) po makin hitiry geb,
merene nurtek ma har. Ningeb mununnirn tey
han gogo. 38 Nebe Nanne belery mata nikala
nirke yenery himyen goyen po momor dirde
hime. Munay denbe nantin beler mere dirke
nurdeb goyen po teny han,” yinyin. 39 Irkeb mel
goreb, “Abrahambe adoninin,” inamir. Irkeb,
“Denbe Abraham dirnern wery manhan yer mata
ter) hinhin goyen po tern hiwory. 40 Nebe mere

fudinde Al Kurug hitte mat nurmin goyen po
momoy) dirde himyen. Goyenpoga denbe goke
mununnir ter) har). Abrahambe mata gwahade
kura ma tey hinhin. 41 Ningeb denbe adotir beley
mata ten hiyen goyen po ten hay,” yinyin. Irkeb
mel gore iginy ma nurdeb, “Nepbe totpa diriy
mor. Adonininbe Al Kuruyn upkurern gogo po,”
inamin. 42 Irkeb Yesu beler, “Nebe Al Kurupg
hitte mat wamirin) hime geb, nantinbe fudinde
Al Kurur) manhan ne niyy amarner nurde hiwor.
Nebe dufayner ma wamirir, yer) belery nad nerke
wamirin. 43 Deybe merene epte ma nurtek geb,
gogo merene min bebak ma ter) hay. 44 Depbe
adotiny Satanyen diryern wern. Irdeb adotinde
dufay buluy goyen po gama irde mata titek po
dirde hi. Yenbe mata fudinde mur kura biy
bana ma hi geb, miyde mat wor po al gasa yirke
kamde kamde al hiriy. Yeybe usi al, irde usi mere
gote mir) al. 45 Ningeb mere fudinde dinery hime
gega, ne nin hekkery ma nurde har. 46 Der) bana
gayen ganuy al kura belery mata bulun gwahade
tiyan ninyen? Nebe mere fudinde ter) hime gega,
danin ne nin hekker) ma nurde han? 47 Al kura
Al Kurugnyenbe meremin nurde hiyen. Ningeb
denbe Al Kurunyen mor geb, Al Kurunyen mere
ma nurde har gogo,” yinyir.

48 Be, Yesu beler) gwaha yinkeb Yuda mar gore
wol heybe, “Gebe Samaria niyj al, ungura beler
ketal gurtiny gintek gobe fudinde wor po gin-
tek,” inamir). 49 Irkeb wol heybe, “Nebe ungura
ma ketal nurtiry hime. Nebe Adone turuy irde
himekeb der beleybe sor) hery ne ma turur nirde

hay. 50 Nebe denne turnun yar ird ird nip ma
nurde hime. Goyenbe denne turnuy yay irtek
albe unkuren hi. Ningeb merem yar nirde hary
gobe yen haninde kerer). 51 Fudinde wor po
diner) hime, al kura merene gama iryenbe go ma
kamyer),” yinyir.

52 Be, Yuda mar gobe Yesu mere tiyyin) goyen
nurdeb, “Hankab gebe ungura ketal gurtin ha
yer) nurde gunhet. Abrahambe kamyiy, irde
Al Kurunyen mere basar mar manar kamamir).
Gega gebe, ‘Al kura merene gama iryenbe go
ma kamyern,” yery ha? 53 Abrahamya Al Ku-
runyen mere basar maryabe kamamir). Munay
ge gayenbe yey folek? Al dahade go goyenbe
ge gago?” inamin. 54 Irkeb wol henbe, “Denne
turnung yar irenbe min minmon hiyyen. Goyenbe
Nanne dey belery Al Kurunninin yer harn al gore
denne turnuy yay irde hi geb. 55 Denbe yery ma
nurd uner han gega, nebe nurde unery hime.
Irdeb ne belery al goyen ma nurde unery hime
yewenbe ne wor der) yara usi al hewer). Goyenbe
nebe nurde uneynbe meremir) gama irde himyen.
56 Asetin) Abrahambe ne megen gar war war nalu
goyen kenmewor yeny nuryin. Irdeb kenenbe
amar) wor po hirin,” yinyin. 57 Irkeb mel goreb,
“Ge gayen damage 50 ma her hi gega, Abraham
kenarin?” inamir. 58 Irkeb wol henbe, “Fudinde
wor po dinery hime, Abraham forok ma yirinya
nebe hinhem!” yinyin). 59 Gwaha yinkeb mel gore
hora yadeb mayniy tiyamin. Irkeb bana kunbe
Al Kurugyen ya balem goyen tubul ter) hoyande
kuriy).

9

Al dilin titmin kura sope iryin

1 Be, Yesu gob belen kuy henyabe al kura
milir) beley) diliy) titmir) gwahade po kawary Kirtiy
goyen kinyin). 2 Irkeb komatmir beler), “Rabai,
ganun belery mata buluy tiyyiny? Al gare ma milir
nanin belen tiyaryum geb, gago gwahade po
kawan hirin?” inamirn. 3 Irkeb wol henbe, “Dilin
titmin gobe yingende mata bulun ma milinya
naninyat mata buluy belery ma iryiy. Gobe Al
Kurupyen sayin yen hitte kawan forok yiyyer
yenbe gwahade po kawar hirin. 4 Munan nenbe
nana hikeya po nad nerke wamirir al gote meter
ter) hitek. Mongo kidoma hekeb epte ma meter
titek geb. 5 Nebe megen gar hime nalure gabe
alya bereya Al Kuruy yikala yird yird hulsi geb,”
yinyir.

6 Be, gwaha yinenbe mulowore meyar tenbe ti-
giri tike wona hekeb tey al gote dilinde sam iryir.
7 Gwaha irdeb, “Kur Siloam fe alare delge hala,”
inyin. (Siloam gote minbe Tery Kerke Kutiy.)
Irkeb al gobe kur fete gor dilin) haldebe diliy wuk
yeke napkenenbe mulgan hey wayyin. 8 Irkeb
tiyuyminde niny marya hakot diliy titmin her
kanar ten) hike kener hitin) mar goreb gusuyary
hamir. “Al gabe belen keperde kayary ter hiyen
al go goyen mon?” yamin. 9 Irdeb al kura
beler), “Al dilir) titmin) gar go goyen,” yekeb kura
belenbe, “Moy, yen moy. Al kura yen yara po
be,” yamin. Goyenbe al goreb, “Nebe yer har al
goyen,” yinyip. 10Irkeb mel goreb, “Daha matbe
igin hery gogo nankenha?” inamiy. 11 Irkeb, “Al

Yesu iney) hanyen al go gore worna irde delne sam
yira. Irdeb, ‘Kuy Siloam fe alare hala,” ninkeb
kurn haldebe gago nagkenhem,” yinyiyn. 12 Gwaha
yinkeb, “Al gobe dare hi?” iney gusuyay irkeb,
“Go ma nurde hime,” yinyir.

13 Be, mel gore al goyen ter) Farisi mar hitte
tukamirn. 14 Be, Yesu belery mulowo meyar irde
tigiri tey gore po al diliy titmin goyen sope iryir
nalu gobe Sabat nalu. 15 Ningeb Farisi mar wor
yer belery daha mat diliy igin) heke naykinyir goke
gusunay) iramir. Irkeb, “Yer) belery worna tey) del-
ner sam irke kur fete delne haldebe nafgkenhem,”
yinyiry. 16 Irkeb Farisi mar kura beley, “Al
gobe Sabat nalure nin mata ma gama ira geb,
yenbe Al Kurur hitte mat ma watiy geb,” yamir.
Goyenbe kura belenbe, “Gwahade kenem mata
bulun al belenbe dahadem mata tinern turnung
yan Al Kurury beley po ga yirtek goyen yirde
hi?” yinery gusunan hamir. Be, mel gobe gwaha
tey yingern uli kadom mohonde tiyamir. 17 Be,
gwaha ter) kuy kur funagbe al dilir) igiy hiriy al
goyen gusuyay iramin. “Delge sope ira al gobe
ganuy yer) nurde ha?” inamir. Irkeb al goreb,
“Yenbe Al Kurunyen mere basar al geb,” yinyir).

18 Be, Yuda marte doyarn marbe al diliy tit-
miy gega sope irke nagkinyin goyen fudinde yery
ma nuramirn. Irdeb miligya naninya ninyy keya
heke wayaryum. 19 Wakeb, “Al gayenbe urtirip?
Irde yeybe diliy titmin) gwahade po kawar hiriy
yen haryen go goyen? Goyenbe dahade ningeb
hankabe nankenen hi?” yiner gusunar yiramir.
20 Irkeb al gote naninya milinya beler wol henbe,

“Gabe urdere. Irdeb diliy titmin gwahade po
kawany hiriy gobe nurde har. 21 Goyenbe daha
mat nankena, irde ganuy belen sope ira gobe
ma nurde har. Yenbe parguwak geb, yingeq
momor) diryern geb, gusunay irnan” yinaryum.
22 Be, Yuda marte doyar mar gobe bikkery mere
sege irdeb, “Al kura Yesube Mesaia yekeb takira
titek. Irkeb gabu yanininde epte ma wanayirn),”
yen) mere mayamir. Ningeb naninya milinya go
mere goyen nuraryumde geb, doyarn mar goke
kafura hepbe, 23 “Yingeny gusunan irnarn. Yenbe
parguwak geb,” yinaryum gogo.

24 Be, sopte al dilin titmin go inke wayyip.
Irkeb, “Delge sope ira al gobe mata bulury al yey
nurde uner hite. Ningeb al go denem turnuy yan
irtinen be Al Kuruy deyem turnuy yar ira ko,” in-
amin. 25 Irkeb wol henbe, “Al gobe mata bulur al
ma gwahade mor) gobe ma nurhem. Goyenpoga
nebe delne titmin) hinhem gega, gago nangkenhem
go po ga nurde hime,” yinyin. 26 Gwaha yinkeb
mel goreb, “Daha daha gira? Daha mat delge sope
irke nankenha?” iner gusunar iramin. 27 Irkeb
wol henbe, “Nebe bikker) momor dirhem gega,
merene ma nurharn. Gega daniry sopte nurniy
ter) hay? Dey manarn yende komatmirn hinir yer
tey han?” yinyin. 28 Gwaha yinkeb mel goreb
sukal irde, “Ge po gab al gote komatmir)! Nepbe
Moseyen komat geb! 29 Mosebe Al Kuruy beley
mere iryin gobe nurde hite. Goyenbe al gobe gor
kura mat wayur yery ma po nurde uner hite,”
yamin. 30 Irkeb wol henbe, “Be, den belen al
gobe gor kura mat wayurn yery ma nurde hite

yey) hay gobe kukuwamnery wor po. Gega nebe
al gore sope nirke gago nankener hime. 31 Al
Kurunbe mata bulurn) marte merebe go ma wol
hey yuney hiyen. Munarn Al Kuruy palap irde
dufaymin gama irde har) mar gote merebe nurde
wol herq hiyen yer) nurde hityen. 32Irde al kura al
diliy titmin) gwahade po kawar hitiy) goyen sope
irke nankintin) baraner) kura ma po nurde hityen.
33 Sope nira al gobe Al Kurur hitte mat ma wayur
manhan det kura ma irwor,” yinyin. 34 Gwaha
yinkeb mel gore wol henbe, “Gebe mata buluy
bana po kawar her kurn kururn hawar. Ningeb
danir ge gahade gare saba direr tery ha!” inenbe
gabu yaminde mat huginer takira tiyamir).

35Be, Yesu gob al diliy titmin goyen Yuda marte
doyan mar beley takira tiyamir gote mere mo-
mor nuryin. Irdeb al goyen kenenbe, “Ge gayen
Al Urmin niy dufayge tarey irha?” inyin. 36 Irkeb
al goreb, “Doyary al, yenbe al ganuy? Momorj nira.
Irkeb yer) ge dufayne tarer irer,” inyin. 37 Irkeb
Yesu beleny wol henbe, “Al gobe bikker kenha.
Fudinde wor po, al gobe mere girde hime al ne
gago po geb,” inyin. 38 Irkeb al goreb, “Doyan
Al Kurun, ge nin dufayne sanin irhem,” inenbe
dokolhoy yuguluy tey turuy iryiy. 39Irkeb, “Nebe
al iginya bulunya pota yird yird nin megen gar
wamirin). Gogab ne nin dufaymiy) tarer irnayir
marbe diliy) titmirn) gega nankinyer go gwahade Al
Kurunyen dufay kepkela bebak tinayi). Munan
al kura harhok nunnayiny marbe al kura diliy
titmiy yara Al Kurunyen dufay epte ma bebak
tinayin),” inyir). 40 Irkeb Farisi mar kura yenya

hinhan gore nurdeb, “Gebe nery gayen wor diltiy
titmiy dinery ha?” inamirn. 4! Irkeb wol hepbe,
“Deybe dindikery ge yer, ‘Dilniniy titmir geb, Al
Kurupyen mere kenery bebak ma ter hite,” yey
hany manhan Al Kuruy beler mata buluy mar
ma dinwor). Goyenbe dindiker), ‘Neybe dilniniy
titmin mor, igiy) Al Kuruyyen mere kenery bebak
ten) hite,” yen) hayny geb, bikker mata bulurn bana
hary yery dener hime,” yinyir.

10

Sipsipya doyan alminya

1 Be, Yesu go sopte gaha yinyin: “Fudinde wor
po diner hime, al kura sipsip niy koya Kkirtiy
goyen yamemde mat ma warg Kkoya go nandu
urde hurkuyer al gobe kawe marya al gasa yirnir
yirniy yirde detmin) kawem yade harnyen marya
geb. 2 Goyenbe sipsip doyar al wor pobe sipsip
koya gote yamere mat warn hurkuyer. 3 Irkeb
sipsip koya gote yame doyarn irde hi al goreb
yame fegelde unyer. Irkeb hurkuy sipsipmir
goyen dene yurke tumrnar wakeb bul yirde sinjare
yukuyer). 4 Be, sipsipmir) yingende go po yade
sinare yukurnbe yingern wa meher her kuy henya
mere yirde hiyer). Irkeb melak nurde harnyen geb,
yer po gama irnayiyn. S Goyenbe al tinenbe epte
ma wor po gama irnayin. Fudinde, sipsip gobe
al tinen) gote melak ma nurde hanyen geb, kener
yilwa irde busaharnayir,” yinyir.

6 Be, Yesube maya mere gwaha mat yiryir gega,
sabamin nurde hinhan marbe goke diner hi yey
ma bebak tiyamir). 7 Ningeb Yesu gore sopte gaha

yinyin: “Fudinde wor po diner) hime, nebe sipsip
nir koya Kkirtir) gote yame. 8 Ningeb al kura asogo
nirde nery wa ner) wa tery hagyen mar kuruy
gobe kawe marya al gasa yirnirn yirniny yirde
detminy kawem yade hayyen marya geb, sipsip
gore meremin) ma nuramirn. 9 Nebe yame yara.
Ningeb al kura ne hitte mat war) Al Kuruy hire gor
hurkuyernbe det kura beler) epte ma buluy iryer.
Al gobe sipsip beley koya binde hurkur usar her
sinare katery yamury nene hanyen go gwahade
goyen igin) po hiyer. 10 Kawe albe sipsip kawe
ter) gasa yirde bulury buluy yirer) yery war hiyen.
Goyenpoga nebe merene nurde han mar gob Al
Kurunyya huginen hey hern goyen yuner. Irkeb
mel gobe Al Kuruyya hugineyn hinayin goyenbe
igin) wor po hinayir.

11 “Be, nebe sipsip doyar al igin. Sipsip doyar
al iginbe sipsipmir ge ter) yingery kamde kamde
nin ma nurde hiyen. Igin kamyer. 12 Goyenbe
al damu irke ga sipsip doyar yirde hiyer al gobe
sipsip gote miy al mor. Ningeb kulu duwi kura
wake kenernbe sipsip goyen gor po okohom yubul
ter) busaharyey. Irkeb kulu duwi beleq sipsip
goyen yisike burgagaw kernayiy. 13 Al gobe damu
irke hora niry) po nurde sipsip doyar yirde hiyer
geb, sipsip goke ma nurde busaharyer.

14-15 “Be, nebe sipsip doyar al igiy). Nanne beler
nurd nuner hi, irkeb ne wor nurd uner hime.
Gwahade goyen po, nebe sipsipne nurde yuner
hime, irke sipsipne wor nurd nuner har. Irde
sipsipnenq ten) kame yenbe igin kamern. 16 Nebe
sipsipne hoyar manar har. Gobe koya bana

gor ma hary. Goyenbe go manar yawarer). Yer
manar melakne nurnayir. Irde sipsip koya bana
hay goya tumyar hike doyar yird yird al manar
ne nunkureq po her.

17 “Nebe kame sopte huwarern yery nurdeb
Nanner alya bereya goke tery kamer). Ningeb
Nannebe goke tery ne gayen bubulkuyne wor po
yer nurde nuner hi. 18 Al kura beler tarengminde
epte ma mununke kamer). Nebe alya bereya goke
kame yenbe igin) kamer), irde sopte huware yenbe
igin huwarer). Go tiyer) gobe Adone beley gwaha
tiyayin ninyir geb, gogo tiyern,” yinyin.

19 Be, mere tiyyin goyen nurdeb Yuda mar
beler sopte yingen ulin) kadom mohornde tiyamir.
20 Al budambe, “Al gabe ungura ketal urtiny geb,
kukuwa wor po! Ningeb daniy meremir nurde
han?” yamin. 21 Goyenbe kurabe, “Mereminbe
ungura ketal urtin al beler) mere titiyy yara mor).
Ungurabe al diliy titmirn igin sope iryen? Epte
mor) geb,” yamir).

Yuda mar tumnan Yesu asogo iramin

22 Be, kun kuy gabu nalu kurun kura “Ya
Balem Al Kuruyn Untek” inery hanpyen goyen
Yerusalem forok yiri). Goyenterbe nana uysuy

wor po hen hen nalu.® 23 Be, Yesube Al Ku-
runyen ya balem bana ya kawan yulyaner kura
Solomonyen Paranda iner hapyen bana goyay
kun hinhin. 24 Irkeb Yuda mar belery warn Yesu
kalyan kerdeb, “Daha nana gab nebe al gwahade

* 10:22: Nana uysuy wor po hey her nalu gobe ais kater hiyen
geb, anutayen mere matbe “winta” yer hanyen.

yeq) bebak dirkeb kukuwamier) ma nurtek? Gebe
Mesaia kenem bebak po dirayir,” inamir.

25 Irkeb Yesu belen wol henbe, “Nebe momorn
dirmiy gega, merene goyen fudinde yern ma
nurde hay. Mata tigen turnuy yarn ne beley
Nanner saninde forok yirde himyen goreb nebe
al gwahade yern dikala dirde han. 26 Goyenbe
denbe nere sipsip mor geb, merene fudinde yen
ma nurde hay. 27 Nere sipsipbe melakne nurde
gama nirde har. Ne wor sipsip go nurd yuner
hime. 28 Nebe Al Kurunya huginern her her goyen
yer) yuner) himyen. Ningeb go ma po buluy
henayiy. Irdeb al kura beley) hanner mat epte ma
sipsipne kura gorarn niryer. 29 Nanne beler alya
bereyamir sipsip yara goyen ne nuntin. Yenbe
tarenmin kururn wor po. Ningeb sipsip goyen yer
doyar yirde hiyende mat epte ma al kura belery
gorarg) yiryer. 30 Neya Adoneyabe upkurern po
geb,” yinyir.

31 Be, Yesu belery gwaha yinkeb mel gore sopte
hora yadeb mayniy tiyamin. 32 Goyenbe Yesu
belen yinyin. “Nebe meten igin wor po forok
yirde dunen himyen. Gega meter igin damir
goyen goke igin) ma nurde mununniy ten han?”
yinyin).

33Irkeb mel gore wol henbe, “Nenbe mata tiner
forok yirde hayen goyen goke ma mugunnir tey
hite. Goyenbe gebe al ner) yara po gore, ‘Nebe Al
Kuruy,’ yey ha gobe Al Kurury sukal irde ha geb,
goke mugunniy ter) hite,” inamir.

34 Irkeb wol henbe, “Dende sabarebe Al Kurur
beley Israel marte doyar) mar kura turuy yirdeb,

‘Depbe niger yara,” gwaha yitiny goyen kapyar) ma
hey hanyen? 35 Al Kuruy belery meremir yunyir
mar goyen, ‘Deybe nigey yara,” yinyir). Al Ku-
rugyen asande nify) merebe fudinde wor po epte
ma usi yetek. 36 Nebe Adone beler) basina nirde
nad nerke megen gar wamiriy). Ningeb nebe
Israel marte doyarn) mar kura Al Kuruy beler,
‘Denbe nigey yara,’” yinying mar gote folek. Gega
dahade ningeb nebe Al Kurur Urmin yemekeb
den belen Al Kuruy sukal irha ninhan? 37 Ne
belery Adoner meter) ma ter) himeke nenenbe du-
faytin) ne niy tarer) ma irnayir. 38 Goyenbe gwaha
ter) hime kenem ne nin hekker nurnayirny. Gega
gwaha ter tepymiy meteyern kenem mata tiner
turnun yan forok yirde himyen go po yenenbe
fudinde yern nurnayin). Gogab Adonebe neya
hike, nebe yenya har goyen bebak tinayiny. Irde
yernya neyabe unkurer po yer nurnayir,” yinyir.
39 Be, meremin) goke mel gore sopte ter) mayniry
tiyamiy. Gega isal po uryir.

40Be, gor matbe Yodan fe sina kurhan hankapya
Yon beler al baptais yirde hinhin belery goy) kurin.
Irdeb gon hinhin. 41 Irkeb al budam yeq hitte
wayamin. Irdeb, “Yonbe mata tinen turnuy yar
kurayen kurayen ma forok yiryin. Goyenbe yer
beley al gake tagalde hinhin gobe fudinde wor
po,” yamir. 421Irdeb go gasunde gorbe al budam
yeq ge dufaymir) sayin iramir.

11

Lasarus kamyin

1Be, al kura denem Lasarus goyen garbam bu-
luy po hirin. Yenbe Betani tiyunyde niy al. Betani
gobe Mariaya babam Martayat tiyur). 2 Maria
gobe he fiminy haminy kusamury gore po Doyar
Al Kurunyen kahande wogorde tonarn yuwalner
belery po utma tiyyin bere go goyen. Be, kuliy
Lasarusbe garbam iryin. 3 Ningeb ire babamya
goreb Yesu nin keya hepbe, “Doyary Al Kuruy,
kadge amarner) wor po nurde uney hayen al gobe
garbam hihi,” yaryum. 4Irkeb Yesu gobe mere go
nurdeb, “Garbam goreb Lasarus mayke kamyer.
Goyenbe hugineny ma kamyer). Al Kuruy denem
turpun yar ird ird niy garbam go forok yiyuy.
Irde ne Al Urmir) gayen al belery Lasarus hitte
mata forok irern goyen kenenbe deyne turnuy
yar irnayin,” yiriy. 5 Yesube Martaya hayminya
kuliy Lasarusya niry amarner wor po nurde yuner
hinhin. ¢ Goyenbe Lasarus garbam hirin mere
momonbe nuryiny gega, hinhinde gor po sopte
wawuy) irawa firyin.

7Irde gab komatmirn yago goyen, “Mulgan her
Yudia nanare kunin,” yinyin). 8 Irkeb komatmir
beley inamin. “Goyenbe Rabai, gorbe Yuda mar
beley horare sory mugunar go. Gega sopte mul-
gan hern gor kwey ter ha?” inamin. 9 Gwaha
inkeb yery kamtek nalube hako geb, go ma mu-
nunnayiy yinenbe maya mere mat gaha yinyin:
“Wampot mat wawunbana nana kurkuyery go ka-
hal banabe awa 12 hanyen. Ningeb nana temeyde
hikeyabe albe iginp dawet kenkela yennayin geb,
al kura belenyan kun hepya epte ma kukuhuk
uryern. 10 Goyenbe wawunbe kidoma geb, beler

kurn henbe taktery mayyer,” yinyir.

11 Be, gwaha yinenbe sopte po, “Kadniniy
Lasarusbe ferde hi ningeb, ne beley kuybe isay
hewerq tihim,” yinyir). 12 Irkeb komatmir beler
wol henbe, “Doyar) Al Kurur), yenbe dulin ferde
hi gob igin hiyyen,” inamir). 13 Goyenbe Yesube
Lasarus goyen kamyin goke yinyin). Gega ko-
matminbe fudinde ferd ferd nin diner hi yeq
nuramirn). 14 Be, mel gore gwahade nuramir geb,
Yesu belery kawan po yinyiy. “Lasarusbe kamur.
15 Goyenbe ne belery yen hitte mata kura forok
irmeke kenenbe ne niy dufaytiy tarey irnayir
yenbe gogo Lasarus hitte araner ma kumir goke
amarnern nurhem. Goyenbe hankabe wake yer
hitte kunin,” yinyir). 16 Irkeb komatmin kura
Tomas, dejem kurabe Didimus gore dinur) hoyary
yinyin. “Nery manar) tumrnar kuniy. Gogab yenya
tumnar kamtek geb,” yinyir.

17 Be, Yesu go Betani forok yirin. Irdeb,
“Lasarusbe bikkerny gote yerery horabok mete
bana mete tiyan,” yeke nuryin. 18 Betani mat
Yerusalembe 3 kilomita gwahade po, gisaw wor
po moy. 19 Ningeb Yuda mar budam beler ire
babamya gote kuliy) kamyir goke kur biyy yurum
yirnin yer) wayamir.

20 Be, Marta go Yesu warn hinhin mere mo-
mor1 go nurdeb kun belen tupi tiye yey kurir.
Goyenbe Mariabe yare hinhin. 21 Be, Marta beler
kurn Yesu kenenbe, “Doyar) Al Kurur), ge gar hin-
han manhan kolnebe go ma kamwor. 22 Goyenbe
hanka gayen wor det kurarn Al Kurun gusurar
irkeb gunyer yer nurde hime,” inyin. 23 Irkeb

Yesu beler), “Kolgebe sopte huwaryern,” inyin.
24 Irkeb Marta belen) wol henbe, “Nalu funande
al kamtinp huward huward nalurebe yer manary
sopte huwaryer) gob nurde hime,” inyir). 25 Irkeb,
“Al kamtinde mat huwarnayir, irde Al Kurunya
huginen hinayin gote mir albe ne gago. Ningeb
al kura ne niyy dufaymir) tarey irtir) kamyer gobe
sopte huwaryer. 26 Irde al dufaymin ne niy
saniy irde Al Kuruyya huginer hinayin marbe Al
Kuruy dilinde al kamtir) ma hinayin. Ga ginhem
gayen fudinde yen nurde ha?” inyin. 27 Gwaha
inkeb Marta beley, “Gwaha, Doyary Al Kuruy,
gebe fudinde wor po Mesaia, Al Kuruy Urmir
megen gar wayyer yitin al go goyen yer) nurde
hime,” inyir). 28 Gwaha inenbe mulgayn her kury
hayminy Maria mury po hoy irdeb, “Tisabe waya.
Irde ge niny gusunan hern hi,” inyin. 29 Irkeb Maria
gob arary po huwarde Yesu hitte kuriy.

30 Be, Yesu gobe tiyunyde ma forok yirin). Mar-
taya mere tiyaryumde gor po hinhin. 31 Be, Yuda
mar yare gor hery Maria bin) yurum irde hinhan
mar goyen Maria belery bemel po huwarde kat
kuke keneynbe bembare kun esery wet kuy hi
yenbe gama irde kwamir. 32 Be, Maria gobe
kury Yesu hinhinde gor forok yern kenernbe kahar
minde kater) dokolhor) yugulur tenbe, “Doyar) Al
Kuruy, ge gar hinhan manhan gob kolnebe go
ma kamwor),” inyir). 33 Be, Mariaya Yuda mar
yery gama irde wayamiy morya goyen tumiar)
esern) hike Yesu belery yenenbe Yesu wor binde
mat mel goke buninern wor po nurde biry kanduk
hiriy. 34Irdeb, “Dare mete tiyan?” yiner gusurar

yiryif). Irkeb mel gore wol henbe, “Doyan Al
Kuruy, wake kunir. Irde ga kena,” inamir). 35 Be,
Yesu go diliy fiminy katyin. 36 Irkeb Yuda mar
goreb, “Go kennar), Lasarus nir amarner) wor po
nurde hiyen geb gogo esa,” yamir. 37 Goyenbe
al kura beley, “Yenbe al dilin titmin sope irke
nankinun. Gega Lasarusbe danin ma sope irke
gogo kamuy?” yamiry.

Lasarus kamtinde mat isan hirin

38 Be, Yesu go sopte po buniner wor po nurdeb
bembare kuriy). Bemba gobe horabok, irdeb
hora kuruy kura kay kay irde yamem goyen
tatin hinhin. 39 Be, Yesu belerj, “Hora ga ter
siga irnay,” yinyin. Irkeb al kamtin gote babam
Marta beler), “Goyenbe, Doyary Al Kururg, kolne
hakwambe bemba bana hike wawur sipte hihi
geb hamiy buluy hihi,” inyin). 40 Gwaha inkeb,
“Dufayge ne nir tarey) irayinbe Al Kurunyen tarer)
turpun yarn goyen kenayin) ma ginhem?” inyin.
41 Trkeb mel goreb hora kururn goyen ten sina
iramin. Irkeb Yesu belen kotayn kanbe, “Ado,
merene nurha goke igiy wor po nurd gunhem.
42 Nebe merene huginen nurde hayen goyen
nurde himyen. Goyenbe al gar harde har gake
tenbe gago giner) hime. Gogab nebe ge beler nad
nerke wamiriy goyen fudinde yery nurnayip,”
yirin. 43 Gwaha yerqbe Yesu go uguy po, “Lasarus,
sinare kata,” inyin. 44 Irkeb al kamtin gobe
haninya kahangya amil belen po bili irde kimiy
mala titin) goyen sinare katyin. Irkeb Yesu belen,
“Bembare nin amil go hol irde unegbe tubul tike
kwi,” yinyir).

Yesu mayke kami yen mere sege iramin

45 Be, Yuda mar budam Maria kinniy yerq
wayamin) mar goyen Yesu mata tiyyin goyen
kenenbe yery ge dufayminy sanin iramiry.
46 Goyenbe kuraminbe Farisi mar hitte kunbe
Yesu mata tiyyir) goyen momor) yiramir. 47 Irkeb
Al Kuruy doloy ird ird mata doyary mar pris
buda gote karkuwanminya Farisi marya beler
mere sege irnin yey Yuda marte doyar mar hoy
yiraminy). Hoy yirke wakeb, “Be, nenbe daha
titek? Al gabe mata tiner turnurn yarn wor po
forok yirde hi. 48 Al gayen tubul titeke gwahade
po tey hiyery gobe al tumnarn yer ge dufaymir
sapin irnin taharn. Irkeb Roma gabman beler
wanbe nende Al Kurunyen ya balemya alya
bereya tumrnan gwamur yurnayin geb,” yamir.
49-50 Irkeb pris buda gote karkuwanmin bana gorg
kura denembe Kaiafas goreb tarern po, “Depbe
det kura ma wor po nurde har. Nananiniyya ner
almemya tumnan buluny hetek gobe igin mor.
Ningeb al ugkurern) gare po kamyerny gab kanduk
kuruy goyen kentek moy),” yinyin). Kaiafas gobe
Yesu hinhin goyenter pris marte kuruymiy her
meter ter) hiyen al.

51 Be, Kaiafas gore mere tiyyiny gobe mali du-
fayminde ma mere tiyyin. Yenbe dama goyenter
pris buda gote kurungmin her meter tery hinhin
geb, Yesu goyen Yuda mar nin ter) kamyer) yenbe
gogo mata kame forok yetek goke tagalyin). 52Irde
Yuda mar mur po mor), Al Kurunyen diryer wer
hoyande hoyande han wor yawar tumnay gabu
yirde upkureny po iryern goke tery kamyern goyen

wor tagalyin. 53 Nifjgeb gor matbe mel gobe Yesu
daha mat kura mayteke kamyer yer belery niy
nankener hinhan.

>4 Ningeb Yesube goke tenbe Yuda mar dilinyar
ma kur hinhin. Gwaha tityenpbe yubul tey
sawsawa nana bindere tiyun kura Efraim iney
hanyende komatminya kuybe gor hinhan.

55 Be, Yuda marte gabu nalu kurur kura Pa-
soba goyen binde binde hey hinhin. Irkeb al
budam Pasoba nalu ma forok yekeya uliy) wuk
yird yird mata titek yenbe Yerusalem hurkur
hinhan. 56 Irkeb Yuda marte doyar) marbe Yesu
nin huginen nankener hinhan. Irdeb yinger uliy
kadom gusuyan gird teybe, “Dahade nurde hay?
Pasoba gabu nalure gayen ma po wayyey yey
nurde han?” yamin. 37 Goyenbe pris buda gote
karkuwanminya Farisi marya belerbe al momor
yiramirn. “Al kura Yesu goyen gor hi yer) nurdeb
war momoi) dirkeb kuy tey fere titek,” yinamir.

12

Maria belen he fimin hamin kusamun goyen

Yesu kahande wogoryin
(Matiyu 26:6-13; Mak 14:3-9)

1 Be, Pasoba nalu goyen nalu 6 po hern gab
forok yetek hekeb Yesu go Lasarusyen tiyur Be-
tani kug forok yirin). Lasarusbe kamtinde mat
Yesu beler isan hirin al go goyen. 2 Be, gorbe
Yesu niny tery binge kanbe Marta belery binge
go gale heny hinhin. Goya goyenbe Lasarusbe
binge niniry yey gor gabu iramirn mar goyen binge
nen nen gasunde keperde hinhin. 3 Be, mel go

gwaha ter) hikeyabe Maria beler nat he fimir
hamiy kusamuy wor po, irde damumbe hende
wor po goyen tawarnbe tumnar po Yesu kahande
wogordeb tonar yuwalyer beley po utma tiyyir.
Irkeb he fimiyy wok iryiy gote hamirn iginy muy
gore po ya go ep iryin.

4 Goyenbe Yesuyen komatmin kura Yudas
Iskariot belery) Maria mata tiyyiny goke igin ma
nuryin. Al gobe kame Yesu goyen asogo haninde
kiryin al go goyen. 5 Be, al goreb, “Nat he fimir
gabe al kura dama ugkurer) meter ter) hora tiyyer
go goya tuyjande. Ningeb det fimin ga damu tikeb
gote mururngem tey) al buniyer yuntewon),” yiri.
6 Goyenbe Yudasbe al buninery goke wor po ma
nurde hinhin. Yenbe kawe al geb, gogo gwaha
mat mere tiyyin. Yenbe Yesuya komatminya
gote hora doyarn irde hiyen al gega, hankayer
hapkayery hora go kawemde nene hiyen. 7 Be,
Yudas go gwaha yekeb Yesu beley wol heybe,
“Tubul tinar. Yer beler) hagka det fimiry) hamiry
igin) mur) go ter) gwaha nira gobe kame mete nird
nird ge sam nirnayir goke gitik ter ter ge gwaha
nira. 8 Al buninenbe deynya huginen hinayiy.
Goyenpoga nebe deyya huginern ma hitek geb,”
yinyir).

9 Be, goya goyenbe Yuda mar buda kurup
beley Yesu go ya goyenter hi yery nurdeb
wayamin. Goyenbe Yesu yer ge po mor), Lasarus
kamtinde mat huwaryin goyen manar) kinniy yer
wayamir). 1011 Yuda mar budam Lasarus go
kenenbe Yesu hitte kur dufaymiy yern ge tarer
irde hinhan. Ningeb pris buda gote karkuwanmir



Yon 12:12 Ixiii Yon 12:17

beley Lasarus manarn mayteke kami yer mere
sege iramir).

Mesaia Yerusalem kurin
(Matiyu 21:1-11; Mak 11:1-11; Luk 19:28-40)

12 Be, ferd fay urkeb al buda kurur Pasoba gabu
nalu kurury goke Yerusalem wayamin mar gore
Yesube Yerusalem kur hinhin goyen mere mo-
monmin nuramin. 13 Irdeb patila yuwalyer yu-
fury ten yad kunbe tupi tery wanirn) yenbe kuware
gaha yamin:

“Al Kuruy) turuy irnin ko!

Doyarn Al Kurupyen denemde war hi al gobe Al
Kurug beley guram irde sayir iryen!
Israel marte Doyar Al Kurupbe Al Kurury beley

guram iryey!” yamir). Tikin 118:25-26

14 Be, Yesu go Al Kurunyen asande katiny gwa-
hade po, dopki fonern kura kenenbe go hende
kipiryinn. Mata tiyyin goke ter asande katinbe
gahade:

15 “Der) Saion taunde niny) mar, kafura ma henayir.
Doyary Al Kuruntin kuruy donki forjer) hende
wari) hi go kennap),” yitiy) hi. ~ Sekaraia 9:9

16 Goyenbe hankapyabe mata goyen goke ko-
matmiry yagobe bebak ma tiyamir). Goyenbe
kame Yesu go Al Kuruy hitte mulgar hery hurkuy
deye turnuy yary tiriyy kamere gab Yesu mata
tiyyin) goke Al Kurunyen asande katin) hi goyen
bebak tiyamir. Irde al buda kurur gore yer ge
mata tiyamir go wor gwahade po katiy hi goyen
go bebak tiyamir).

17 Be, al buda Yesuya hikeya Lasarus kamyirn
goyen yer belery yeke horabok metere mat

huwaryin go kenamiry mar gore gote mere mo-
mor tagalde tukamin. 18 Irkeb al budam wor po
mata tiner turnur yar forok iryin goyen nuramir)
geb, kur tupi tininy yery) kwamin. 19 Ningeb go
yenenbe Farisi mar go yingen ulin) mere tenbe,
“Ga kennan! Al buda kurun gabe dubul ter yery
po gama irde pasi hinir tahar geb!” yamir.

Yesube kamyen goke tagalyin

20 Be, Pasoba gabu nalure Al Kurur doloy irniy
yeqy Yerusalem hurkamin mar bana goypbe Grik
mar manar hinhan. 21 Mel gore Galili nafja bana
niy taun kura Betsaida niy al Filip hitte wayamir.
Wagbe, “Nenbe Yesu kinniry wor po yery nurde
hite,” inamir. 22Irkeb Filip belery Andru hitte kur
momoj) iryin. Irkeb Andruya Filipya tumnande
kun) Yesu momoy) iraryum. 23 Irkeb Yesu beler
wol henbe, “Ne Al Urmiy gayen deqe turnur yarg
tetek nalube gago forok yihi. 24 Fudinde wor po
dinery hime, wit bilminbe megery bana kurkury
gabe kawarn her iginery paya hiyyer). Munay
gwaha ma tiyyenbe paya ma hiyyer. 25 Al kura
yingen ge po nurde hi al gobe Al Kurupya ma
hiriryey). Munar al kura megen gar henya yinger
ge ma nurde Al Kuruy niy po nurde hi al gobe
yenya huginer hiriryer). 26 Al kura ne nin meter
ter) hime yer) nurde hi albe merene po gama irde
hiyey. Irdeb ne heyde gorbe meter alne wor gor
hiyery. Adonebe ne nirf meter tey hiyer al goyen
turuy iryer.

27 “Be, bener kandukner wor po nurhem geb,
daha yewen? ‘Ado, ulner kanduk forok yewer
tiya go faran nurke ma kener),’ inery? Mor, nebe

kanduk goyen go po tewery yer) wamirin geb.
28 Ado, dengebe turnun yarn hewor yern nurde
hime,” yirin). Irkeb nagnkinde mat al melak kura,
“Dennebe bikken turnun yarn irmin, irde sopte
gwaha iren,” gwahade forok yiriy. 29 Irkeb al
buda gor hinhan go mere goyen nurdeb, “Daga
mere tiya,” yamirn. Munar kurabe, “Al Kurunyen
miyorn belery mere ira,” yamirn. 30 Irkeb Yesu
beler), “Mere forok yihi gabe der ge ter) forok yihi.
Ne nin mog) geb. 31 Be, Al Kuruy belery megen niy
alya bereya merem yay yirtek nalube hanka gago.
Irdeb megen gar nin doyan al Satanbe takira
timeke taren minmor hewey tiya. 32 Goyenbe ne
kuruse hende nade nisar heke gab alya bereya
megen hary kururn gayen nigey hitte yawayen,”
yinyir). 33 Gwaha yinyiny gobe kame mata da-
hade mat kamyer goyen yikala yire yeynbe gogo
yinyin). 34 Irkeb al buda gore, “Nenbe Moseyen
sabarebe Mesaiabe huginern hiyery yeke nurde
hityen. Goyenbe dahade ningeb, ‘Al Urminbe he
hende kamyer),” yery ha? Al Urmiy gobe ganunp?”
yen hitem po gusunar iramin. 35 Irkeb Yesube
mel goya sobamde ma hiyer) goke maya mere mat
wol henbe, “Hulsibe denya ulyande ma hiyer.
Ningeb hulsi hiya gayenter po kuy hinayiy. Hery
ga mor kidoma aw durey tiya geb. Al kura
kidoma bana kuy hiyery al gobe gor kurn hime
yern) ma po nurdeya kuy hiyer. 36 Hulsi goyen
denya hikeyabe yery ge dufaytiy tarer irnayir.
Gogab denbe hulsi bana her mata igiy teq tey
mar henayir,” yinyin. Be, Yesu go meremir) pasi
irdeb al buda go yubul tey kupbe nennak yer

bana kuriy.

Yuda marbe Yesu pel irtek po hamin
37 Be, Yesube mata tigen turnuy yarn goyen
Yuda mar dilinyary wor po forok yirde hinhin
gega, yer) ge dufaymiy saypin ma irde hinhan.
38 Go tery hinhan gobe Al Kurunyen mere basar
al Aisaia beler) kame gwahade forok yiyyer yery
kayyinp goyen po forok yern hinhan. Merebe
gahade:
“Doyary Al Kuruy, mere tagaltekeb ganuy beley
fudinde yer nurde hary? Hubu wor po!
Irdeb ganuy mar hitte Doyar Al Kurun beley
tareymiy goyen yikala yirye? Hubu wor
po!” yitir). Aisaia 53:1
39 Ningeb Aisaia beley yitin gwahade goyen po,
mel gobe dufaymin yern ge taren ma po iramir.
Mel gote matamir goke Aisaia belery mere hoyary
kura gahade kayyin:
40 “Yer) beler) mel gote dilinbe titmin yiryin. Irde
binbe pet tiyyin.
Ningeb dilin gore epte ma nankennayir.
Irde biy go gerern ma yeke epte ma bebak
tinayin.
Irde ne hitte mulgarn ma henayir.
Morn manhan ne hitte mulgan heke sope yirme-
wor] ” yitiy). Aisaia

6:1
11 Alsalabe Al Kurury beleyy Yesu deyem turnur
yar irtiny goyen bikkery kenenbe yer ge gogo
tagalyin.
42 Be, al budam Yesu gwaha mat pel iramir
gega, doyarn) mar budambe yer ge dufaymir) sayiy

iramir). Goyenbe Farisi mar beler nurdeb dakira
tike gabu yaminde epte ma kutek yery kafura
hamiry). Goke tenbe Yesu nin dufaymiy tarer
iramin goyen kawan ma tagalamin. 43 Mel gobe
al beley turun yird yird nify po amanern nurde
hanyen. Irde Al Kuruy beler) turuy yird yird nir
ma nurde hagyen geb, gogo kawan ma tagalamir.

44 Be, Yesu beleny kuware gahade tagalyin: “Al
kura ne niny dufaymiy sagin iryenbe ne niry po
ma dufaymir tarer iryer). Nad nerke wamirir al
goke manar dufaymir sayin iryer. 45Irde al kura
ne ninyer al gobe ne po ma ninyery. Nad nerke
wamirin al goyen wor Kkinyer. 46 Nebe hulsi
melak hen hi go gwahade goyen melak hewe
yer) megen gar wamirirj. Gogab al kura ne nir
dufaymir tarey iryer) gobe kidomare ma hiyer.

47 “Al kura merene nurde ga binde ma kerde
hiyery al gobe ne beler merem yarn ma irer.
Nebe megen nin alya bereya gayen merem yar
yire yer) ma wamirir). Al Kuruy hitte yumulgar
tiye yery wamirin). 48 Gega ne harhok nuner
merene ma nurde har mar goyen merem yai
yiryer albe hi. Ningeb nalu funandebe mere
tagalde himyen gore wor po merem yar yiryer).
49 Gwaha, nebe nigen dufayner ma mere ter
hime. Adone nad nerke wamirir al goreb mere
gwahade tiyayir), irde gwaha mat yawayir goyen
niner hiyen. 50 Yer) beler) niner) hiyen mere gobe
al belery gama irdeb yeyya huginern hinayiy yer
nurde hime. Ningeb mere tey) himyen kurur gabe
Nanne beler) gwaha yawayir niner hiyen go muy
po yen himyen gogo,” yinyir.

Yesu belen komatmin yagot kahan halde yunyin

1Be, gabu nalu kuruy Pasoba go gise gwahade
hiriy). Irkeb Yesu go megey ga tubul tery Naniy
hitte kuy kuy nalumin forok yihi yen nuryiy.
Yenbe alya bereyamin megen harn mar goyen
bubulkunne wor po yery nurde yunerbe igin yer
ge tery kamerq yer) nurde hinhin geb, dufaymir
goyen yikala yiryiy.

2 Be, wawupbanare niy binge nene hinhan.
Irkeb Ungurabe Saimon Iskariot urmin Yudas
beler Yesu asogo haninde kiryer yer bikker birn
tiriy). 3 Yesube det kuruy gayen doyar yird yird
tarer) Naniy belen untiny goyen nurde hinhin.
Irde yenbe Al Kuruy hitte mat watir), irde sopte
yeq) hitte mulgay hiyyer) goyen wor nurde hinhin.
4 Ningeb binge nen hinhande mat huwardeb
ulinhormin hende nirn goyen tugu tenbe ulin) utma
ter) tende niny amil ter) mal temdere giti iryin.
> Gwaha ter) gab koronde fe wogordeb komatmir
yagot kaharn halde yunyiy. Irdeb amil gore po fe
goyen utma ter) yunyir.

6 Be, gwaha ter) kury) kugbe Saimon Pita hitte
hiriyy. Irkeb, “Doyarn Al Kurur, ge gayenbe ka-
hanne haler) tery ha?” inyirn. 7 Irkeb wol hegbe,
“Mata tihim gote mir) bebak ma taha. Goyenbe
kamebe bebak tiyayin,” inyin). 8 Irkeb Pita beler,
“Mor), kahagne epte ma halayir geb,” inyiy).

Irkeb Yesu beleny wol henbe, “Kahange ma
halenbe epte ma metengne kururn gote iginer
tawayin,” inyin). 9 Gwaha inkeb Pita go, “Doyar

Al Kuruy, gwahade kenem kahanne po ma ha-
layin). Hanneya tonanneya manar) tumnay halde
nunayin,” inyin. 19Irkeb wol heybe, “Al fe gimtiy
gobe ulinde tikip migmor geb, kahay po haltek
hi. Gwahade goyen po denbe bikkery Al Kuruy
d1hr]de wukken hay. Goyenbe den tumnan morn
geb,” inyin). 11 Al gore asogo haninde niryern yer
bikken nurde hinhin geb gogo, “Dey tumpanbe
wukkeq hay gega, al unkurey po gabe gwahade
ma hi,” yinyir.

12 Be, komatmir) yagot kahar) halde pasi irdeb
ulinhormin hende niy tugu titin goyen sopte ter
hor irdeb mulgar her gasuyminde kuy kipiryir.
Irdeb, “Dern ge ter) mata tihim gate miy bebak
tahan?” yern gusunan yiryin. 13 Irdeb gaha
yinyin: “Dey beler Tisa niney haryen, munar
kurarebe Doyarn Al Kurun niner hanyen. Nebe
al gwahade geb, dey beley gwaha ninerny hay
gob fudinde. 14 Ningeb gayenterbe Tisaya Doyar
Al Kurupya niner hanyen gare kahantiy halde
dunhem geb, der) wor kadom kahar halde guner
tey hinayinp. 15 Nebe mata gwaha ter hinayin
yenbe gago dikala dirhem. Ningeb dern wor
dindikenbe kadtinyen meter al yery nurde kadom
faran gurd ter hinayiy. 16 Fudinde wor po diner
hime, metey al kura doyar almir folek ma hap,
irde mere basar) al gobe hulyary iryer al go folek
ma hay. 17 Depbe saba gayen bebak taharn.
Ningeb saba gayen gama irde mata ter) hinayinbe
Al Kuruy beley guram dirde igiy iginy diryer),”
yinyir.

18 Be, Yesu go sopte gaha yinyin: “Nebe derq



Yon 13:19 Ixx Yon 13:27

tumnar goke ma yer hime. Neb basina yirmirir
mar gobe nurde yuner) hime. Goyenbe mere Al
Kurunyen asande katin) hi gobe forok po yiyyer.
Merebe gahade: ‘Al kura neya tumnarn binge
nerer al gore tigiri tery asogo niryer,’ yitiy hi.
19 Mata goyen forok ma yern hikeya go wa gago
dinery hime. Gogab mata go forok yekeb nebe
Mesaia yen dufaytin sayin irnayin. 20 Fudinde
wor po diner hime, al kura ne belery al yad
yermeke kunayinp mar gote saba fudinde yer
nurnayinbe merene nurde han yen nurd yuner.
Irdeb al kura merene fudinde yen nurnayinbe
nad nerke wamirin) al gote mere nurde har yey
nurd yuner),” yinyir.

21 Be, gwaha yinery pasi henbe binde kan-
dukyer wor po nurdeb kawan po, “Fudinde wor
po diner) hime, kuratin kura beler pel nirde asogo
haninde nerer tiya,” yinyin. 22 Irkeb komatmir
belery kukuwamner) nurdeb ganur niy kura yihi
yer yinger ulin) kadom geney tiyamir). 23 Be, ko-
matmir) kura Yesu beley) bubulkunne wor po yer
nurd unerq) hiyen al gobe Yesu bindere gegelhek
mat bulgan yitinn hinhin. 24 Irkeb Saimon Pita
belen) al go haniy belen po tunan irdeb, “Ganur
niy yen ha yern gusunarn ira,” inyin. 25 Trkeb al
gore Yesu hinhin belery ge tawuy hepbe, “Doyar
Al Kurur), ganuy niy yery ha?” inyir. 26 Irkeb Yesu
belery wol heybe, “Al gobe beret parwek gayen
koror bana fe ulir) irde ga uney) al goyen,” inyir.
Irdeb beret parwek go ter) koror bana fe uliy) irde
Saimon Iskariot urmin Yudas unyir. 27 Be, Yudas
go beret go tekeb goyare po Satan beler ketal

uryiy. Irkeb Yesu beley, “Mata kura tiyer ter) ha
gobe araner po tiyayin,” inyir. 28 Goyenbe yenya
gor binge nene hinhan mar goreb miy danir Yesu
beley Yudas gwaha ina yer bebak ma tiyamir.
29 Yudasbe mel gote hora doyay irde hinhin al
geb, al kurabe Yesu beler) Pasoba binjge damu tey
ten) goke inen hi yen nuramin. Kurabe hora ter al
buninen yuner yuner niy iney hi yen nuramir.

30 Be, Yudas go beret tenjbe goyare po kat sinare
kurin. Gobe wawunde tiyyir.

Yesu belen saba taren gergen goyen komatmin
yunyin
31 Be, Yudas go kukeb Yesu belern), “Be, hankabe
ne Al Urmin gayen dene turnuy yar goyen tetek
hihim. Irde ne belery mata tiyery goreb Al Kuruy
dene turnuy yay tiyyen. 32 Ningeb Al Kuruy
belery ne hitte mat dene turnuy yarn tiyyenbe
yen beley wor yingeyn hitte mat deypne turur
iryen. Irdeb aray po iryen. 33 Dirigne yago,
nebe deyya sobamde ma hitek geb. Denbe ne
nin nankennayin gega, Yuda mar yinminy gwa-
hade goyen po, ne kwende gorbe derny epte ma
kunayin dinery hime gago. 3% Nebe saba gerger
kura gago direy tihim: kadtin ge amaner nurd
guner tery hinayinp. Ne belery dey ge amanen
nurde himyen gwahade goyen po, dery wor di-
tin ge kadom amager nurd guner tey hinayiy.
35 Gwahade kadtinya kadom amaner nurd guner
ten) hinayigbe al hoyar kurur gore denenbe nere
komatne yer) nurde duner hinayir) geb,” yinyir.
36 Gwaha yinkeb Pita beley, “Doyay Al Kuruy,
gebe dare kwayin?” iner gusunarn iryin. Irkeb

Yesu beler) wol henbe, “Hanka wor pobe kwernde
gor epte ma kwayir. Gega kamebe igiy) kwayiyp,”
inyin). 37 Irkeb Pita beler), “Doyan Al Kuruy,
dahade ningeb hanka gayen epte ma gama giren?
Nebe ge niy tey igin kamern,” inyin. 38 Irkeb
wol henbe, “Ge gayen fudinde wor po ne niy
ten igin kamayin? Fudinde wor po ginhem.
Hapka wawuy tatirok mere ma tikeya wawun
karwore ne niy yey, ‘Al gob ma nurde uney
hime,” yawayirn,” inyir.

14

Yesu belen komatmin sanin yiryin

1 Be, Yesu go sopte po, “Ne dubul tery kwer
goke kanduknerny ma nurnayiny. Al Kuruy niry
hekken nurde hinayin. Irdeb ne niry) wor hekker
nurde hinayin. 2Nanner yarebe her hery gasunbe
budam harg. Ningeb gor kur gasuntin sope yirer
tihim. Gasury go budam mory manhan gwahade
ma dinmewor. 3 Kurn gasuntin sope yirde ep
irdeb mulgan hey wany ne hende gor duker.
Gogab den) manar ne hende gor hinayirn. 4 Deybe
ne kwer ter) himere gor kurn kury belenbe nurde
han gogo,” yinyiy. > Irkeb Tomas beley, “Doyar
Al Kurur, nepbe gor kwer taha yery ma nurde
hite. Ningeb beley gob daha mat nurtek?” inyir.
6 Irkeb wol henbe, “Nebe Al Kuruy hitte kuy
kun belery. Irde nebe mere fudinde gote mir
al, irde Al Kuruyya huginerny hery hery gote miy
al wor po. Ningeb ne minmonbe al kura Adone
hitte epte ma kunayir. 7 Denbe ne gayen kenkela
nurde nunery hangyen manhan Adone wor nurd

unwor. Goyenbe gayenter matbe ne gayen nurd
nuner har geb, Adone wor nurde uney hinayir.
Goke ter) deybe bikkery nurd uner har yer nurde
hime.” yinyiy.

8 Irkeb Filip beler), “Doyary Al Kuruy, Nanake
dikala dira. Dikala dirke kenenbe ep gogo yenq
nurtek,” inyin. 9 Irkeb wol henbe, “Filip, nebe
denya ulyande hityen gega, ma po nurd nuner
ha? Al kura ne nenery hiyen al gobe Nanne
manar kener hiyen. Ningeb dahade geb, ‘Ado
dikala dira,” niner ha? 10 Nebe Nanneya hirekeb
Nannebe neya har gobe fudinde yery ma nurde
ha? Ne beler) mere dirde himyen gobe dufayner
ma diner) himyen. Meter ter) himyen kuruy gobe
Adone, ne hitte hi gote meter) geb, yer beler neya
hen metenmiy ten hiyen. 11 Nebe Nanneya har,
irde Nannebe neya har yemeke goke fudinde yer
nurnayinp. Munarn gwaha ma tenpbe mata tiner
turpurn yan wor po forok yirmeke yener hanyen
goke nurde gab mere tery hime gayen fudinde
yen) nurnayin). 12 Fudinde wor po dinery hime,
al kura ne nin) dufaymiy tarer iryenbe ne beley
mata forok yirde himyen goyen yer wor forok
yirde hiyey. Irde nebe Nanne hitte kwer) geb, al
gobe ne beler) mata ter) himyen gote folek wor po
ter) hiyen. 13Irdeb denner™ det kura nir gusunar
hekeb ne belery wol hery duner). Gogab Adonebe
Urmin ne gayen hitte mat derem turnuy yar
hiyyer). 14 Denbe det kura nir) nurdeb ne degner

* 14113 “Denner” gabe dulin) Yesu deye urde gusunar ird ird niy
ma yerq) hi. Nenbe Yesuyen alya bereya ningeb, yenya awalikde
henya gusunan hey her nin yen hi.

po gusuyarn nirnayin. Irkeb det goke nurnayiy
goyen duney.

15 “Be, depbe ne niny amanery nurnayinbe ne
beleyy mata gwaha gwaha tinay diner) hime goyen
gama irde terny hinayi. 16 Ne beleny Nanne
gusunay irmekeb Faran Al hoyarn dunyer). Irkeb
yenbe denya huginen hinayin. 17 Yepbe Holi
Spirit. Yende merebe fudinde wor po. Gega
megen nin alya bereyabe epte ma kennayin, irde
ma nurd uner hay geb, meremir fudinde yery ma
nurnayin. Goyenpoga denbe yenya hinayir, irde
yenbe dey bana hiyery geb, nurd uney hinayiy.
18 Nebe kwer gega, kagew yara ma dubul tiyen.
Deq hitte sopte mulgan hern wayer. 19 Heq ga
mor megen hary mar gare ma nennayir). Goyenbe
denpbe nennayin. Irde nebe kamey gega, sopte
huwardeb her geb, der wor gwahade po hinayir.
20 Gwaha tiyer) nalu goyen wakeb Nanneya har
goyen bebak tinayiy. Irde deypya hite gwahade
po, dery wor neya har goyen bebak tinayir. 21 Al
kura sabane nurde gama irde hi al gobe ne nir
amarner nurde hi. Irde ne niy) amaner nurde hi
al gobe Adone beley yey goyen bubulkunne wor
po yey nurde uney hi. Irde ne wor yer goyen
gwahade po nurde unenbe nebe al gwahade yer
niger ikala irey,” yinyin). 22 Irkeb Yudas belen,
“Goyenbe, Doyar) Al Kurur), dahade geb ner hitte
po nebe al gwahade yer) dikala dirdeb megen nir
marbe gigern) ma yikala yirayin?” inyin. Yudas
gobe Yudas Iskariot mory, al hoyar po. 23 Be,
Yudas gore gwaha inkeb Yesu belery wol henbe,
“Al kura ne niry) amarnern nurde har) marbe sabane

gama irnayiny. Irkeb Nanne belery bubulkunne
wor po yer) nurd yunyer). Irdeb neya Nanneya
tumna yeq hitte kugbe yenya hitek. 24 Munary al
kura ne niry) amarer ma nurde hary marbe sabane
ma gama irnayiny. Mere dery beler) nurde har
gabe bener niy) mor, Nanne nad nerke wamirir
al gote mere geb.

25 “Mere dirde hime kururn gabe tumnar henya
gago momoq) dirde hime. 26 Goyenbe kame Farar
Al, Holi Spirit goyen Al Kurury beley tery kerke
katery gasugne tiyyer. Irdeb dey nurtek mere
kuruy goyen yer beler) gab saba dirde hiyery). Irde
ne belery det momor dirde himyen kurur goyen
wor bebak dirde hiyern). 27 Al bin) kamke igin her
hery mata goyen dern hitte tubul tihim. Al biy
kamke her her gobe nigen goyen duner). Nebe
megen niy) mar belery dunen haygyen gwahade
ma duner. Ningeb kame mata forok yiyyeq
goke kandukpen ma nurnayir, irde kafura ma
henayir. 28 Nebe kwer, irdeb sopte mulgan her
den hitte wayer) yer) himeke nurarn. Ningeb ne
niy amaner nurde har manhan Nanneb ne folek
go hitte kwer tihim goke amar hewor. 29 Hanka
gago mata go forok ma yeq hikeya goke dinhem.
Gogab mata go forok yeke kenenbe fudinde yery
dufaytin tarey irnayin. 30 Megen gar nirn doyarn
al Satanbe wayer tiya. Ningeb sobamde ma her
mere diren geb. Goyenbe Satanbe sanigmindebe
epte ma daha wet kura niryern. 31 Gega nebe
Nanner amarner nurde uner hime geb, yer) beley
gwaha gwaha tiyayin) ninyiy goyen po tiyer.
Gogab al belen ne gayen yenbe al gwahade yerq



Yon 15:1 Ixxvi Yon 15:8

bebak tinayin). Be, wake gasury ga tubul tey
kuniy,” yinyir.

15

Yesube wain he, irde yende alya bereyabe gote
hanin

1Be, Yesu go sopte gaha yinyin: “Nebe wain he
fudinde wor po. Munarn Nannebe wain meter
gote min al. 2 Yepbe wain haniny kura ne hitte
mat kutiny goyen iginery ma her hitinbe walde
yemeyde hiyen. Munay wain hanir iginer her
hitiny gobe sopte iginen kurun po ferde hiyer
yern hanin sope yirde hiyen. 3 Denbe saba dirde
himyen goreb bikker po he haniy harary hitiy
gwahade goyen dirtin) hary. 4 Ningeb denbe neya
po hinayin. Irkeb ne gayen denya hey. He haniy
kura piginde basar) ma hitin hiyenbe yinger epte
ma iginer) hiyyer). Gwahade goyen po, neya ma
hinayinbe, mata igiy) kura ma forok yirnayir.

5 “Nebe wain he, irde denbe gote hanir). Ningeb
al kura neya hike nebe yenya her al gobe gote
iginer), mata igin igi) budam forok yirde hiyer.
Munay neya ma her hoyany mur po pat yitiy
hiyenbe mata igin) kura ma po tery hiyery. 6 Al
kura neya ma hi al gobe he haniny kura walde
temeyke kamtirn hiyer) go gwahade hi. He haniy
gwahade gobe yade kakde yemeyke humga kuy
hanyen. 7 Munar der gayen neya hinayirn, irde
merene manai der) bana hiyenbe det kura niy
nurde gusunan henayin. Irdeb det gobe yade
hinayinp. 8 Gwaha tenybe mata igiy igin kurupg
forok yirde hikeb gore Nanner denebe turnur yar

hen hiyeyy. Gwaha ten hinayiny gabe al hoyay
beley nere komat yer) deney hinayir.

9 “Be, Nanne beleny ne gayen bubulkunne wor
po yeqny nurde nuner) hiyen gwahade po, ne wor
dey gayen bubulkunne wor po yery nurde duney
hime. Ningeb dey ge amagern nurde dunery hime
bana goy her) mata tery hinayin. 10 Nebe Adoner
saba gama irde himekeb ne gayen bubulkunne
wor po yer) nurd nuner hiyen bana goy hime.
Gwahade goyen po, dey belery wor sabane gama
irnayinbe derny gayen bubulkunne wor po yer
nurde duner her) goyen bana hinayir. 11 Mere ga
momor) dirde hime gabe amar dufayne manary
hime gwahade goyen po, dern wor gotiy yapy
hinayiy, irde amar dufaytiny goyen kurur wor po
hewor) yer) gago momor) dirde hime. 12 Sabanebe
gahade: ne beleny deyy gayen bubulkunne wor
po yey nurd duner himyen gwahade goyen po,
dey wor kadtiy yago nirj) amarer nurd gunery tey
hinayin. 13 Ningeb kadtin) ge amanen nurd nurd
mata fudinde wor pobe kadtin) ge nurde farary
yurde kamnayin gogo. 14 Denbe sabane gama
irde hinayinbe duwanne yago wor po henayiy.
15 Meter albe doyar) almir) beler) metey daha tey
hi goyen ma nurde hi. Goyenbe denbe nurde har
geb, meter) marne ma diney. Gwaha dintinenbe
duwanne yago dinerj. Nebe Al Kuruy beley
saba nirtiyy kuruy goyen momor dirde himyen
geb, gogo duwanne yago dinery hime. 16 Deg
beler) basina ma niramir). Gwaha nirtigeybe kuy
iginen huginern hitek mata iginy goyen forok yir-
nayin yer basina dirmirinp. Gwaha ter) henyabe

ne deyner det kurar gusugar hekeb, Nanne beley
igin ala po dunyery. 17 Ningeb kadtiny ge kadom
amarjen) nurd guney tery hinayir. Sabanebe gago
geb,” yinyir.

Megen nin marbe Yesuyen komatmin haram
yirde hinayin

18 Be, Yesu go sopte po gaha yinyin: “Megen
nin mar belen haram dirkebe, ‘Ney gago po ma
dirhay. Doyar alninin wa haram i iramir go,’ yery
nurde hinayiy. 19 Denbe megen nin mar manhan
megen nin mar belen awalik igin igin po dirde
hiwor). Gega denbe megen niy mar bana mat
basina dirmirin geb, denbe megen niry) mar mor).
Goke tenbe megen nin) mar beley dey gayen igiy
ma nurd dunerny hary gogo. 20 Ne beler], ‘Meter
albe doyan almin epte ma fole iryey,” dinmin
gobe bitiy sir ma yiyyen. Ningeb dinmin gwa-
hade po, mel gore ne buluy buluy nirnayinbe der
wor buluy bulury gwahade po dirnayiy). Munar
mel gore sabane nurde gama irnayinbe dende
saba ninp wor gwahade po tinayin. 21 Mel gobe
nad nerke wamirir) al goyen ma nurde uner hay
geb, ne nin igin ma nurdeb dery manan buluy
bulury) dirnayin. 22 Ne beler) war) saba ma yirmir
manhan mata bulur) miyymor hiwor. Goyenbe ne
way saba yirmin geb, epte ma nenbe mata bu-
lunniniy mingmor yetek har. 23 Al kura buluner
wor po nurd uner hi al gobe Adone wor bulurger
wor po nurd unern hi. 24 Ne belery mata tiner
turpun yan wor po al kura belery epte ma forok
yirtek goyen mel gote diliry mar ma forok yirmir
manhan mata tifer) ne belery yirmir go pel iray

gote mata buluy minyary ma hiwoy. Goyenbe
mel gobe mata tinern goyen yenar gega, neya
Adoneya tumnar bulunern wor po nurd duner
harg. 25 Goyenbe mata gwaha ter) harn gobe yende
sabare Mose beler), ‘Mel gobe mir minmor) buluy
nurd nuney harn,” gwahade kayyinyy goyen go po
ten) hay.

26 “Be, Faran durd durd Albe wayyern. Yenbe
Holi Spirit, mereminbe fudinde wor po, irde
Adone hitte mat wayyer). Ne beler) Al Kurur hitte
mat tery kermeke wanbe ne niy momor dirde
hiyer). 27 Irkeb der) wor ne niry al momor yirde
hinayiny. Denbe meter mir urmirinde mat po
neya hityen geb, dery wor gwaha tinayir,” yinyir).

16

1Be, Yesu go sopte gaha yinyin: “Mere dirhem
kuruny gabe dufaytiyy ne nirn tarer irtiny goyen
yubul ma tinayiny yenbe gago dinhem. 2 Be,
Yuda mar beler) yende gabu yare dakira tike epte
ma kunayiy. Fudinde, al kurabe Al Kuruy niy
kenkela metey tihit yenbe mudunke kamnayir
nalu goyen forok yiyyer. 3 Go mar gobe neya
Nanneya ma nurde duner harn geb, mata gogo
ten) hinayir). 4 Nebe nana hakot po momor dirde
hime gago. Gogab nalu goyen forok yekeb bikker
hayhay diryin go gago forok yen han yen bitin
bak yenayin. Hapkapyabe tumnarn hinhet geb,
momol1) ma dirmiriy),” yinyir.

Holi Spirityen meten
5> Be, Yesu go sopte gaha yinyin: “Hankabe nad
nerke wamiriy) al hitte kwery tihim. Goyenbe

dey gayen al kura beler, ‘Dare kwer) tery ha?
yey gusunarn ma nirhar. 6 Mere dirhem
garebe buniner) dufay belen po dukdawar dira.
7Goyenbe fudinde wor po diner) hime, der) gayen
igin hewor yer nurdeb gago kwer tihim. Ne
ma kwepbe Faray Durd Durd Al go dep hitte
ma wayyern. Gega ne kwery gab Faray Durd
Durd Al go ter) kermeke wayyer). & Yern beley
wagbe megen har marbe mata bulun minyar
goyen yikala yirkeb yener bebak tey hinayiy.
Irde daminbe Al Kuruy dilinde mata huwak, irde
kame Al Kuruy beler merem yar yiryery goke
wor momoy) yirde hiyer).  Mata bulugminbe ne
niy dufaymir) sayin ma irde har gogo yer yikala
yiryen. 10 Nebe kamer), irde huwarer), irdeb Al
Kuruy hitte hurkumeke al kura ma nennayir.
Mata kuruy go tiyen gote min goyen Fararn Al
belery yikala yirkeb Al Kurunbe huwak yer be-
bak tinayiny. 11 Irde megen nin marte doyar al
Satanbe bikkery Al Kuruy belery) merem yary iryiy
geb, kame megen nir) alya bereya tumnay merem

yarg yiryer goyen yikala yiryer).

12 “Be, nebe det budam wor po momor) dirtek
han gega, denpbe epte ma merene tumnar be-
bak tinayin. Ningeb tumnarn ma momor direr.
13 Goyenbe Holi Spirit, mere fudinde po yen hi
al gore way gab mata fudinde ter ten belyey
kuruy go dikala diryer. Yenbe yingende dufayde
ma mere tiyyery). Al Kurur belery mere momory
irke go po momory) diryer). Irde mata kame forok
yetek goyen manar) momor diryer). 14 Merenebe
yey beley gab basan her momor dirde hiyern.

Gwaha matbe denne turnur yar irde hiyey. 15 Al
Kurupyen dawet kuruy gobe tumparn nigen ala.
Gwahade geb Holi Spirit beler) detne kurury goyen
dikala dirde hiyer yihim gogo,” yinyir.

Yesu nin bin misin nurnayin gega, kamebe aman
henayin
16 Be, Yesube sopte po yirin. “Murn kura henbe
ma nennayir gega, gor mat hitner teybe sopte
nennayin,” yinyir. 17 Irkeb komatmir yago kura
belerj, “Daha yihim yenbe, ‘Muy kura henbe
ma nennayir gega, gor mat hityer tenbe sopte
nennayirn,’ yen hi? Irde, ‘Nanne hitte kwer tihim,’
yerq hi?” yey) kadom gusunarn gird tiyamir. 18 Mel
gobe goke gusunarn po hern henpbe, “Yen belen,
‘Mun kura henbe,” gwaha yer hi gobe danin wor
po yeq yen hi? Nenbe gwaha yer hi yen bininirn
bak ma yeq hi,” yery) kadom gusurnar gird tiyamir.
19 Be, Yesu go mere tiyyin goke komatmir) yago
belery gusunan irtek heke yenenbe, “Dern gayen
ne belen, ‘Murn kura henbe ma nennayirn gega,
gor mat mur) kura hityer teybe nennayir),” yihim
goke gusunay nirniy ter) han? 20 Fudinde wor
po dinery hime, megen niyy marbe ne kamer
goke amarn hekeb denbe ne nin buninern nurde
esinayin). Fudinde, dey belery ne kammeke goke
kandukpeyn nurnayin. Goyenbe kamebe amar
henayin). 21 Bere kura diriry kawarn kertek na-
lumin forok yekeb dirir) kawar kere yenbe uliy
misin kuruy katyer). Goyenbe diriymin go kawar
hekeb goke amagern nurdeb ulin misiny katyer
goke biy sir yiyyer). 22 Ningeb gwahade po der
wor hanka gabe kandukpern nurde harn. Gega

sopte war) denmekeb goyenter mat amar wor po
herq hinayirn. Irkeb al kura belery amantiy goyen
epte ma gorar diryen. 23 Goyenterbe det kura
nin ne ma gusuyary nirnayin. Fudinde wor po
dinen hime, denner det kura ninp Nanne gusunarn
irnayin kurur gobe dunyer). 24 Mehende ne gama
niraminde mat war war hapkabe ne denner det
kura niy) ma gusunay irde haygyen. Goyenbe
hanka matbe ne depner gusunay irde hinayiy.
Irkeb det niy gusuyary irde hinayin kururg goyen
dunerq hiyey. Irkeb goke amaner wor po nurde
hinayir.

25 “Nebe maya mere mat mere dirde himyen.
Goyenbe nalu kura forok yekeb sopte ma maya
mere mat mere dirde herp. Nannepbe kawan
po mere dirde hern. 2627 Al Kurunbe dern gayen
bubulkunne wor po yen nurde duner) hi. Ningeb
go nalurebe ne depner dindikey gusunar irde
hinayirn. Ne beley po den ge ter Nanne gusunar
iren) ma diner hime. Deybe ne nir) amarnern nurde
hanyen, irdeb nebe Al Kurur hitte mat wamirir
goyen fudinde yern nurde hanyen geb, Adone
beley dey gayen bubulkunne wor po yern nurd
dunern hi geb, gago dinen hime. 28 Nebe Adone
hitte mat megen gar wamirin). Irdeb hanka gab
megern ga tubul ter) Nanne hitte mulgan hewer
tihim,” yinyir.

29 Irkeb komatmir belenbe, “Be, mere dirha
gabe ufurkury mat ma dirde mere kepkelak po
dirha. 30 Gebe det kuruy ga nurde ha geb, al
kura beler) dufay guntek morj yer) genhet. Ningeb
gebe Al Kurug hitte mat wayariy goyen fudinde

yen) nurde hite,” inamir. 31 Irkeb Yesu belery wol
heybe, “Be, hanka gab dufaytin tarey irhet yahar.
Gega kepkela herny ga hinayin! 32 Der gayen
burgagaw kertek nalu forok yewer tiya geb. Go
nalu gobe gago bikkery forok yihi. Irkeb nubul
ter) burgagaw kerde tiyuntinyan tiyuntinyan ku-
nayin. Goyenbe nebe nupkurery ma hime, Nan-
neya tumnarn har. 33 Mere gabe neya heq bitiy
kamke igin hinayin yenbe gago momor) dirhem.
Megen garbe kanduk yener hinayiy. Goyenbe ne
belen) megen niy tarer go fole irmin geb, kanduk
goke yul ma yenayiy, sayin po hey hinayin,”
yinyir).

17

Yesu belen komatmin ge ten Al Kurun gusunar
rym
1 Be, Yesu go gwaha yinenbe kotan kay Al
Kuruy gaha inyin:

“Ado, nalube gago forok yihi. Urge denem
turnuy) yay goyen kawan irayir). Gogab ne Urge
gare wor derqge turyurg yar goyen kawan irer.
2 Ge belen) megen niy alya bereya kurun gayen
doyar yird yird tarern gobe ne nunarin. Gogab
alya bereya ne nunarin goyen geya huginer
hey hen goyen yuner. 3 Geya hugin hery
hey gote belenbe gahade: al beley Al Kurug
fudindebe ge gunkuren po ha yer) nurd guner
har, irde ne Yesu Kristu gayen ge belery nad
nerke wamirin) yey) nurd nuner har gobe geya
huginen hern her gote beler. 4 Nebe megen gar
meter) nunarir gobe pasi irmir). Gwaha matbe

saninge turnuy yarn goyen al yikala yirmir.
> Ningeb, Ado, haygkabe ge hitte kwer) tihim geb,
meger ga ma forok yirinya geya henya saginne
turpuy yan hinhem gwahade goyen po nirayir).

6 “Be, nebe megen niyy mar hitte mat alya
bereya basina yirde nunarin mar goyen hitte
gebe al gwahade yery kawan po yikala yirde
himyen. Mel gobe gere. Ge beler) ne nunkeb
merege momor yirmeke nurdeb gama irde
hangyen. 7 Gayenterbe det kuruy ge belerq
nunarir gobe ge hitte mat po watir) yey nurde
harg. & Ge beler) mere gwahade yinayirn ninarin
goyen yinmekeb fudinde yer) nurde har. Irdeb
nebe ge hitte mat wamirir) gobe fudinde wor po
yer) nurde har. Mel gabe ge beler nad nerke
wamirin goyen wor fudinde yer) nurde har.

9 “Nebe mel gayen fararn yurayin yeq
gusunay girde hime. Megen niry mar goke
ma gusurnar) girde hime. Ge beler) ne nunariy
mar gobe gere ningeb, yer ge po ter gusunay
girde hime. 10 Nere alya bereya kuruy gobe
gere, irde gere alya bereya kurur go wor nere.
Ningeb mel gare denne turnurn yar wor po
goyen kawan irde hanyen. 11 Nebe megen gar
ma hey tihim, ge hitte hurkey. Goyenbe mel
gabe megen gar hinayiy. Ado, gebe al wukker
wor po, mata bulungem mor. Gebe tarenge
yay), irde tarenge goyen ne nunarin. Ningeb
saninger mel ga doyan yirde hike al bulurg
beleny epte ma buluy yirnayirp. Gogab geya
neya unkurern) har gwahade goyen po, yen) wor
awalikde po hinayin. 12 Neb mel gaya tumnar

henyabe tarer nunarin gore po doyay yirde
petpet yirde himekeb iginy hinhan. Irdeb al
kura ma timiymir). Goyenpoga al kura bikker)
gwaha tiyyerq yern asayger katin goyen fudinde
forok yeq yerq ge tenbe al unkurer po ga mabok
hiyury.

13 “Be, gabe ge hitte hurkutek her hime.
Goyenbe amar her himyen gwahade po mel
gayen wor amar henya hiwor yer) mere kuruy)
gago girhem. 14 Mel gabe merege momor
yirmeke gama irde hanyen. Irkeb megen nir
mar beley haram yirde hagnyen. Gobe neb
megen nify al moryy gwahade goyen po, yey
wor megen niy al moy geb, gogo haram yirde
hapgyen. 15 Goyenbe mel gayen megen gar
mat yade sina yirke kanduk kura ma yener
hinayin) yer) ma giner) hime. Gwaha titnenbe
al buluy beler) buluy yird yird niy pet pet yirde
hayiy yey gusunar girde hime. 16 Nebe megen
nif) mor) gwahade goyen po, mel gayen wor
megen niry) mar mor). 17 Meregebe fudinde wor
po. Ningeb mereger mel ga saba yirke delger
wukKker henayiy. 18 Ge beler nad nerke megen
gar wamirin) gwahade goyen po, ne belery wor
mel gayen yad yermeke megen nir alya bereya
hitte kunayir. 19 Nebe mel gayen manar gere
kudinern wor po henayir yery nurdeb yer ge tey
nigen gayen wa gunerbe gigen kudiner) wor po
hitin) hime.

20 “Be, gusurnar) girde hime gabe mel gake po
moy). Kame mel gare mere tagalke meremir
nurde ne niry) dufaymir tarer irnayin mar goke

wor gusunar girde hime. 21 Gogab, Ado, gebe
neya hirekeb ne wor geya har gwahade goyen
po, mel gayen wor gwahade po hery awalikde
hinayir). Irdeb mel gabe deyyat awalik bana
hiwon yen gusunan girde hime. Irkeb ge beler
nad nerke wamirin goyen megen nin mar beler
fudinde yern nurnayin. 22 Ge belery deyne
turnuy yar irar) gwahade po, ne wor mel ga
gwaha yirhem. Gogab deyyabe unkuren har
gwahade goyen po, yery wor gwahade po hey
awalikde hinayin. 23 Mel gore fudinde wor po
awalikde hiwory yer nurdeb gebe neya hirerp,
irkeb nebe yeyya hitek. Gogab al hoyar gore ge
beley) nad nerke wamiriry yer) nurnayir. Irde
ge beley ne niyp amager nurde ha gwahade
goyen po, mel gayen wor amarjer) nurde yuner)
ha goyen megen niy alya bereya belery nur-
nayin.

24 “Ado, ge belen al ne nin nunarin mar
gobe ne hey gasuyde kur gor hiwor yery nurde
hime. Irdeb megen ga ma forok yekeya ne
gayen bubulkunne wor po yer) nurd nunernbe
deyne turnguy yar irarin goyen mel gare ken-
wor) yer) nurde hime. 25 Ado, gebe Al Huwak
wor po. Megen niny) marbe ma nurd guney
han. Goyenbe nebe nurde guner hime. Irde
neya harn mar gayen wor ge belery nad nerke
wamirin goyen fudinde yery nurde har). 26 Ne
beley gebe al gwahade yer) mel gar harn gayen
yikala yirde himyen. Irde kame wor gwa-
hade po yikala yirde her). Gogab ge beley
bubulkunne wor po yer nurd nuner hayen
gwahade po, yery wor gwahade po nurd yuner)

hayin). Irke nigern gayen wor yeyya hitek,”
inyin.

18

Yesu asogo haninde kiryin
(Matiyu 26:47-56; Mak 14:43-50; Luk 22:47-53)

1 Be, Yesu go Al Kuruy mere iryiny goyen pasi
hepbe komatmiy yagoya Pasoba binge nene hin-
han gasuy go tubul te) kwamir. Kur nana dukuy
kura Kidron iner) hanyen goyen fole irde kurhan
kwamirn. Sina kurhan gonbe olip he dugu kura
hiyen geb, Yesuya komatminya go gor kwamir).

2 Be, Yesu asogo haninde kiryey al Yudas gobe
Yesuya komatmir yagoya hankayer hankayer gor
gabu irde haygyen goyen nurde hiyen geb, Yesube
gor hi yen nuryinp. 3 Ningeb Yudas go Roma
niy fulena marya Al Kuruy doloy ird ird mata
doyar mar pris buda gote karkuwanminya Farisi
marya beleny hulyar yiramiry mar goyen yade
Yesu hinhinde gor wayyin). Mel gobe hulsiya
fulenare niny detya yade wayamir.

4Be, Yesu go ulinde mata gwahade forok yewer
tiya yer) nurde hinhin geb kupbe, “Ganur nirp
wor po nurde wayhan?” yiner gusunar yiryir.
5 Irkeb mel gore, “Nasaret niy al Yesu,” inamin.
Irkeb wol heqbe, “Al gobe ne gago,” yinyir). Yesu
asogo haninde kiryin al Yudas gobe go mar goya
hinhan. 6 Be, Yesu beler, “Al gobe ne gago,”
yinkeb mel gobe tulfut yenbe harhok mat mulgar
henp megen katamin. 7 Irkeb sopte gusunapg
yirdeb, “Ganuyn niy) wor po nurde wayhay?”
yinyin). Gwaha yinkeb mel goreb, “Nasaret nir

al Yesu,” inamiy. & Irkeb wol heqbe, “Al goyenbe
ne gago dinhem. Ne nin nagkener) hay kenem al
neya harg gabe yubul tike kunay,” yinyin. 9 Mere
tiyyin gobe hankapya Galili hinhinyabe, “Nebe al
kura ge belen nuntinyy goyen kura ma pel irmip,”
yirin goyen gogo forok yirir.

10 Be, goya goyenbe Pitabe fulenare nin bidila
dirnen minyan geb, bidilamin go marde tenbe
pris buda gote kurunminde metery al kura gote
kirmiy yase sapa iryirj). Meter) al gote denembe
Malkus. 11 Be, Pita go gwaha tikeb Yesu beler,
“Bidilage go fokmin bana hawa! Gebe ne gayen
Adone beler kanduk tawayirn ninyirn goyen go ma
tiyyern yer) nurde ha? Mor), tewer) geb,” inyir).

Yesube pris buda gote kurunmin Anas hitte
tukamin

12 Be, Roma nin fulena marya gote doyar
alyabe® Yuda marte doyan mar belen hulyay
yirke wayamirn mar beler Yesu tamirn. Irdeb
haniy fere tepbe 13 Anas hitte wa tukamiy.
Anasbe Kaiafas tenak. Irde Kaiafasbe goyen
damare gobe yer belerq pris buda gote kurunymiy
hern meter ter) hinhin. 14 Kaiafas goreb hankapya,
“Nananininya ney almemya tumnar buluy hetek
gobe igin morn. Ningeb al upkuren gare po
kamyery gab kanduk kuruy goyen ma kentek,”
yinyiy) al go goyen.

Pita belen hankapya Yesu nin helwan hirin

(Matiyu 26:69-70; Mak 14:66-68; Luk 22:55-57)

* 18:12: Roma nin fulena marte doyarn al gayenbe fulena mar
1,000 gote doyary al.

15 Be, Saimon Pitaya Yesuyen komatmiy
hoyanya kura goyen Yesu fere tenbe ter) kwamir
goyen gama iraryum. Komatmir kura gobe pris
buda gote kuruymiy beler nurd uner hiyen geb,
al gobe pris buda gote kurunpminde ya kuruy
koya milgu irtir) bana gor) sawsawa al gabu irde
hanyende gor Yesu tery hurkukeb yery wor kame
gama yirde hurkurin. 16 Be, Pitabe ya go milgu
irtiy koya gote yamere gor huwarde hinhin.
Irkeb kadom, pris buda gote kuruymiy beley
nurd unern hiyen al goreb mulgarn hern katenbe
yamere gor metern) ter) hinhin bere goyen mere
irdeb Pita go tey koya bingde hurkuriy. 17 Be, Pita
go hurkur hikeb yamere hinhin bere gore, “Yesu
iney) hayyen al gote komatmir kurabe ge gago?”
inery gusuyay iryin. Irkeb Pita belery wol heybe,
“Mory, ne moy),” inyir.

18 Be, nanja mernek wor po hirir) geb, ya goyenter
nin) meter) marya Al Kurunyen ya balem doyar
marya go ulinp uka yirnin yery kak kawaldebe
goyen kalyar) kerde huwarde hinhan. Irkeb Pita
manar) yenya gor huwarde kak katery hinhin.

Pris buda gote kurunmin belen Yesu gusunan
ryuj
(Matiyu 26:59-66; Mak 14:55-64; Luk 22:66-71)
19Be, mel go gwaha ter) hikeyabe pris buda gote
kurunmiy belery Yesu go komatminya sabaminya
niy gususunan iryin. 20 Irkeb Yesu belery wol
henbe, “Nebe megen nir alya bereyabe kawan
po mere yirde hinhem. Nebe Yuda marte gabu
yayar), irde kurabe Al Kurugnyen ya balem bana
gor saba yirde hinhem. Yuda mar dare gabu

irde hanyende goyar huginer kury kawan po saba
yirde hinhem. 21 Gega danin gusunarn nirde ha?
Merene nurde hinhan mar hitte kur gusunay
yirayin. Yer gab mere tery hinhem goyen nurde
har geb,” yinyir.

22 Be, Yesu go gwaha yinkeb Al Kurupyen ya
balem doyarn al kura yer binde hinhin goreb
kiminde sery uryiy. Irdeb, “Pris buda gote ku-
runmin gayen gwaha mat ma mere irde hanyen
gega, daha inhabe gago?” inyin. 23 Irkeb wol
henbe, “Mere buluny kura tihim kenem mere
daminbe bulun goyen momor nira. Gega mere
tihim gayen fudinde tihim kenem daniny mu-
nunha?” inyir.

24 Be, Anas beleny Yesu go hanin fere titinde
gwahade po pris buda gote kurunmin hoyar kura
Kaiafas hitte wor ter) kunar) yinke ter) kwamir).

Pita go sopte Yesu nin helwan hirin
(Matiyu 26:71-75; Mak 14:69-72; Luk 22:58-62)
25 Be, Saimon Pita go huwarde kak katey

hikeyab al kura beler), “Al gote komatmir) kurabe
ge gago?” iner gusunar iramin. Irkeb Pita go
wol henbe, “Mor, ne moy geb,” inen helwar
hirin). 26 Irkeb pris buda gote kuruymin gote
meter) al kura, Pita beler) kirmir) sapa iryir) al gote
kadom goreb, “Gebe Olip dugure gor yenya hike
genhem,” inyif). 27 Gwaha inkeb Pita go tebary
helwar hiriy). Irkeb goya goyen po tatirok mere
tiyyir.

Yesube Pailat dilin mar huwaryin

(Matiyu 27:1-2,11-31; Mak 15:1-20; Luk 23:1-
5,13-25)

28 Be, Yuda marte doyar mar belery Yesu teq
Kaiafasyen yare mat Roma gabman al Yuda mar
doyar yirde hiyen al gote ya kurunde tukamin.
Goya goyabe nana fay urde wuk yiriy. Irkeb Yuda
mar go, “Mogngo al min hoyande yare kunbe Al
Kurur dilinde tikin) minyarn hetek,” yer) yigende
saba gama irniny yepbe Roma gabman al gote
ya binde ma hurkamin. Gobe Pasoba binge
nen nen nalu kuruy goyen netek yey nurde
tiyamin. 29 Ningeb Pailat yingen sinare katenbe,
“Da misinde al ga merem yay irniy yer taway-
han?” yiney gusunany yiryin. 30 Irkeb al buda
gore wol henbe, “Al gayenbe mata bulun kura
ma tiyur) manhan ge hitte gaha ma tawatewor,”
inamiy. 31 Irkeb wol henbe, “Dindiker tukury
matatinde ga merere kernar,” yinyir). Irkeb
mel gore, “Goyenbe nenbe al maymay sayinniniy
minmor),” yamir. 32 Mata gobe Yesu beler) gwaha
mat kamer yen bikkery mere tiyyin goyen go
fudinde her her nin gogo tiyamir.

33 Be, Pailat go mulgan hern yamin kurunde
hurkunbe Yesu hoy iryir). Irke hurkukeb gusunar
iryin. “Ge gayen Yuda marte doyary al kuruyp?”
inyin. 34 Irkeb Yesu belen, “Mere taha gobe
dufayger po forok yihi ma al hoyar belery momorn)
giran?” inyiy. 35 Irkeb Pailat belery wol heqbe,
“Nebe Yuda mar al mory. Ningeb daha mat
nuren? Merere girniny yery gawayhary marbe
gigen al goya pris buda gote karkuwanminya gore
po gawayhary. Ningeb gebe daha wor po tiyan?”
inyin. 36 Gwaha inkeb, “Ne beleny alya bereya
doyar yirtek gobe megen gar nir) mor. Megen

gar nir) manhan Yuda marte doyary mar beley
nad fere tiniy) yery wakeb metery marne beler
ne basina fulena tiwoy. Goyenpoga gwahade
mor geb, gogo gwaha ma taharn,” inyir. 37 Irkeb
Pailat belern, “Be, gwahade geb, gebe doyarn al
kurup!” inyiy. Irkeb wol henbe, “Doyay al
kuruy ninha gobe fudinde ninha. Fudinde, nebe
miny goyen goke wor po megen gar wamirir.
Irde mere fudinde goyen tagaler yer wamirir.
Ningeb al kura mere fudinde nif) amaner) nurde
hany marbe tumrnay merene nurde hary,” inyiy.
38 Irkeb Pailat beley, “Mere fudinde gobe da?”
inen gusupyay iryin. Gwaha inenbe Yuda mar
hitte sinare sopte katenbe, “Nebe al ga gwaha
mat kura mere ulinde irtek yey ma kenhem.
39 Goyenbe dende matarebe Pasoba gabu nalu ku-
rundeb ne beler) mata buluy mar koyare hanyen
goyen unkurern kura tey sina irde duner) himyen.
Ningeb, ‘Yuda marte doyar al kuruy’ iner hanyen
al gayen tubul timeke sinare kuyey yern nurde
han?” yinyiny. 40 Irkeb al buda kurun go tarer
po, “Mor, yer) mon! Nenbe Barabas dunayin,”
inaminyy. Barabasbe Roma gabman asogo irde
hiyen goke tery koyare keramir hinhin.

1 Be, mel gore gwaha yekeb Pailat go Yesu
go tey usulak tinay yery fulena marmin yinke
usulak tiyamiy). 2 Irdeb doyar) al kuruyyen tonar
umna irhet yery kan hirwayger yarn kura goyen
ter) tukuli teybe tonande keramin. Irdeb doyary
al kurunyen amil umnam bukkeyya digulakya
suluk irke bukker yara hitiy) goyen tawar hor

irde unamir. 3 Irdeb Yesu hitte kuy, “Gebe Yuda
marte doyay al kururn. Huginen hayin!” iney
tebay irde giwgiw irde hinhan. Irdeb kiminde
wolserer) uramir.

4 Be, Pailat go sopte sinare katenbe Yuda mar
goyen, “Mel, nebe mere mir goke kura al gayen
merem yar) irtek yery ma nurdeb gago dey hitte
taktehem,” yinyin). > Irdeb Yesu go doyan al
kurun umya irtiy yara irhet yenbe amil umnam
bukkenya digulakya suluk yirke bukkey yara
hitiy kura hor irde uner, kany hirwagern yapy
tukuli tery tonande kirtinde po sifare kater hike
keneqbe, “Al gobe gago,” yinyir.

6 Be, pris buda gote karkuwangminya Al Ku-
runyen ya balem doyarn marya beler Yesu go
kenenbe, “Kuruse hende mayke kami! Ku-
ruse hende mayke kami!” yery hekhok tiyamir.
Irkeb Pailat belery wol henbe, “Nebe mere miry
goke kura merem vyay irtek ma kenhem geb,
dindikery ga tukuy kuruse hende maynayiy,”
yinyin. 7Irkeb Yuda mar gore wol henbe, “Al gore
yingen ge yer, ‘Nebe Al Kuruy Urmir),’ yery hiyen
geb, nende sabarebe al gwahade gobe kamyep,”
inamir).

8 Be, Pailat go gwaha yeke nurdeb kafura wor
po hirinp. 9 Irdeb ya binde sopte mulgan her
hurkunbe, “Gebe dare nin?” iner gusunay iryir.
Goyenbe Yesube wol ma hirip. 10 Irkeb Pailat
beley, “Mere nirtek ma gira? Kuruse hende
mayke kami yewer) gobe gwaha girnayin). Munary
tubul tike kwi yewer) go wor gwahade po girnayir
goyen go ma nurde ha?” inyin. 11 Irkeb Yesu

belery wol heybe, “Al Kurur) beler) ge goyen doyar
nird nird sagpin goyen ma guntiyy manhan ge
belery gaha ma doyay nirwor). Ningeb ne nade
hanger nera al gote mata bulugbe gere folek geb,”
inyin.

12 Be, mere go nurdeb Pailatbe Yesu go daha
mat kura tubul timeke kwi yer) nuryir gega, Yuda
mar gob hewhow po ter), “Al kura al gayen tubul
tike kuyenbe al gobe Roma gabman doyar) al ku-
ruy Sisaryen kadom mor, asogom geb,” inamir).
13 Gwaha yeke Pailat go nurdeb Yesu go sinare
taktenbe ya kurur gote koya bana sawsawa mere
nurd nurd gasur kura “Beler) Hora Po Irtin” iney
hanyende gor kipiryin. Gasur gobe Hiburu mere
matbe Gabata. 14 Be, nalu gobe Pasoba binge
gitik teq) tey) nalu, irde nanabe bankahal gwahade
hewery tiyyiy). Munar) fay urkeb Sabat nalu heke
Pasoba binge netek hiyyer). Be, Pailat belery Yuda
mar goyen, “Doyar al kuruntinbe gago,” yinyir.
15 Goyenbe go mar goreb, “Mayke kami! Mayke
kami! Kuruse hende mayke kami!” iner) hewhow
tiyamiy. Irkeb Pailat beley, “Doyay al kuruntiy
gayen ne beler kuruse hende maymeke kami yer
nurde han?” yinen gusuyay yiryiny. Irkeb pris
buda gote karkuwanmir belery wol henbe, “Neqbe
doyay al kurunnininy hoyar kura ma hi. Nendebe
Sisar ugkurer po hi,” inamir.

16 Be, Pailat go gwaha kura irtek minmor hekeb
bada her kuruse hende mayke kami yer) mel goke
pel iryin). Irkeb fulena mar beler) Yesu tamir.

Yesu kuruse hende kamyin
(Matiyu 27:32-44; Mak 15:21-32; Luk 23:26-43)

17 Be, Yesu go kuruse go tenbe nana dene
kura Al Tonar Kinkininde gor kurin. Dene gobe
Hiburu mere matbe Golgota. 18 Gorbe Yesu go
kuruse hende mayamirn. Yenyabe al irawa hoyar
kura goyen wor yingende yingende kuruse herer
gasa yirdeb kurabe Yesuyen kuruse yase beler
kerde kurabe tapa belen keramir). Yesu yingenbe
kahalte keramirn.

19 Be, Pailat belery mere kura kanbe kuruse
hende Yesu tonar beleny kernar yinke keramir).
Merebe gahade:

NASARET NIN AL YESU. YUDA MARTE DOYAN

AL KURUN.

20 Be, Yesu kuruse hende mayamiy gasur gobe
Yerusalem bindere hinhin. Ningeb Yuda mar
budam mere go kenamiry. Mere gobe Hiburu
mere, Latin mereyabe Grik mereya mat kayamiy).
21Trkeb pris buda gote karkuwarnmin beler) mere
katin goke igin ma nurdeb Pailat goyen, “Yuda
marte doyay al kuruy ma kayayiry. ‘Al garebe
yingern ge yer) “Nebe Yuda marte doyar al kurur),”
yeq hi,” gwahade kayayin,” inamir). 22 Goyenbe
Pailat belery wol heybe, “Mere kayhem gobe gwa-
hade po hiyer),” yinyir.

23 Be, fulena mar go Yesu tery kuruse hende
kerdebe ulip umnamin yade al sipte nin gale
henbe nende gigen yawaramir. Irdeb ulighormir
bande nin gobe tubul tiyamir. Ulinhormin gobe
sobam, bininde mat kurkunbe kaharn patare
goyenbe gada irtin morn. Amil unkuren po terq
ulinhor goyen irtiy. 24 Be, fulena mar gob
ulinhormin goke yingey ulin, “Ga goya erek ma

irtek. Ganur beley) tiyyer yer) nende matare tiliy

tanartek,” yamir. Mata gobe Al Kurunyen asande

mata gwahade forok yiyyer yer katiy) gwahade

po forok yiriy). Merebe gahade:

“Mel gore ulne umya yinger uliny pota yirdeb
ulighornenbe tili tanaramiy,” yitin hi.
Tikin 22:18

Ningeb yitin) gwahade po fulenja mar beler) mata

gogo tiyamir).

25 Be, kuruse hinhin bindere gorbe Yesu miliy,
milinde haymin Klopas berem Mariayabe Mak-
dala nin) Maria gore gor huwarde hinhan. 26 Irkeb
Yesu go miliny gor kinyiyy. Irde komatmirn kura
bubulkunne wor po yery nurde uner hinhin al go
bindere gor huwarde hike kinyin. Irdeb miliy
goyen inyin. “Bere, al gabe urge,” inyir). 27 Irdeb
komatmin gobe, “Gabe momke,” inyir). Be, gor
mat hinhin kurury gobe komatmiy gore Yesu
miliy go ter) yaminde tukury doyar irde hinhin.

Yesu kamyin
(Matiyu 27:45-56; Mak 15:33-41; Luk 23:44-49)
28 Be, komatmiy inyiny kamereb metenmin ku-
runy gob pasi irhem yer nurdeb Al Kurunyen
asande mere katiny goyen fudinde forok yiyyeny
goke tenbe, “Fe nin nira,” yirin. 29 Irkeb gorbe
wain fimin) mukkuwer wor po hitin) hinhin geb,
mel gore amil parwek kura tery wain bana goy
fakamde hisop he kutum murunde bili irdeb isar
heq Yesu dinonde kiryin. 30 Irkeb Yesu go wain
fimiy) go ninam urdeb, “Metenneb pasi irhem,”
yirin). Be, mere go mun po yenbe urgun kanbe
kamyin.

31 Be, go nalu gobe Pasoba binge gitik tey
tenp nalu. Munarn fay urkeb Sabat nalu heke
Pasoba binge netek hiyer). Ningeb Yuda mar go
Sabat nalure al kuruse hende po hinayinbe igiy
mor yer) nuramirn). Irdeb Pailat gusunar irdeb,
“Kahay yufur tenbe al hakwa go yaray tinip,”
yamirn. 32 Irkeb Pailat go fulena marmin yinke
Yesu ketalde kuruse hende hinhin al kura go hitte
wa kunbe kahar yufury tiyamin. Irde gab kura
wor gwahade po iramirn. 33 Goyenbe warn Yesu
hitte hamin gega, bikker) kamtin) kenenbe kahar
ma yufuy tiyamiy. 34 Gwaha irtinenbe fulena al
kura belen hakde dari malare fakamke goyare
po dariya feya bemel po sursur yirin. 35 (Mata
go kinyiy al goreb goke al momor yirde hiyen.
Mereminbe fudinde. Yenbe fudinde po yer hime
yer) nurde hi. Yenbe den asan ga kapyan her
han mar beler fudinde yer) nurnayin yenbe gago
momor) dirde hi.) 36 Be, mata go forok yirin gobe
Al Kurungyen asande, “Kinkinin unkurern muy kura
ma yufur tinayiy,” yitiy) gwahade goyen po forok
yirin. 37 Irde Al Kuruyyen mere kurabe, “Yenbe
hakde gegelhek belery fakamtiny kennayir),” yitin
mata gwahade goyen po forok yirir.

Yesu mete tiyamin

(Matiyu 27:57-61; Mak 15:42-47; Luk 23:50-56)

38 Be, fulena mar beley gwaha tiyamiy
kamereb Arimatea niry Yosep belen Yesu uliy
hakwam niy Pailat gusupan iryiyy. Yosepbe
Yesuyen komat gega, Yuda marte doyar mar
nin) kafura henbe balmirny po hinhin. Be, Pailat
beley iginy inkeb kuy Yesu hakwam go yenya

kwamirny marya beler taran tepbe tery kwamir.
39 Yosep belery gwaha ter) hikeya Nikodemus wor
gor hinhin. Nikodemusbe hakot kura wawuy
kuy Yesuya mere tiyaryum al go goyen. Yep
belen he fimiy irawa suluk yirde guram irtin
hamir igin wor po goyen ter wayyin). Guram
gote kandukminbe 30 kilogram gwahade. 40 Be,
irem go Yesu hakwam go ter) kuygbe amil faykek
mete tey tende nin amil gore po bili iraryum.
Irde gwaha ter) henyabe he fimin guram irtiy
gore po sam iraryum. Irem gobe Yuda marte
mata gama irdeb gwaha tiyaryum. 4! Be, Yesu
kuruse hende mayamir gasur go binderebe he
dugu kura hinhin. He dugu bana gonbe al hakwa
yukurn yerd yerd horabok bemba kura hinhin.
Bemba gobe gergey, al hakwa kura ma yerde
hitin). 42 Be, herj ga mor Sabat nalu forok yewer
tiya go yeynybe bemba gobe bindere hinhin geb,
irem go Yesu hakwam tukuy bana gor keraryum.

20
Yesube kamyinde mat huwaryin
(Matiyu 28:1-8; Mak 16:1-8; Luk 24:1-12)

1 Be, Sabat nalu hubu hern fay urke Sande
hirip. Sande wampot mur, kidoma po hikeya
Makdala niry) Maria go bembare kunbe hora ku-
rury horabok bemba yame pet titiy) goyen tey
sina irtin kinyin. 2 Irdeb kup yer Saimon
Pitaya kadom kura Yesu belery bubulkunne wor
po yen nurde uner) hinhin al go hitte wanbe,
“Doyay Al Kurun hakwambe bembare mat tery
kwahar. Irdeb tukury gor kura kerhar yer ma

nurhet!” yinyin. 3 Irkeb Pitaya kadom hoyan
goya wor bembare kwaryum. 4Irem gobe kup
yey) kwaryum. Goyenbe kadom gore Pita fole irde
yer) wa bembare forok yiri. 5 Forok yery pew
kaybe horabok bana nagpkenenbe amil fayker bili
irtiy) go po kinyiy. Goyenbe binde ma hurkuriy.
6 Irkeb Saimon Pita, kame wayyin goreb wan
binde hurkurin. Irdeb amil fayken go po gor
hike kinyin. 7Irde Yesu tonay bili iramin amil
go wor kinyir). Tonar bili irtiyy amil gobe uliy
hakwam bili irtiy amil goya ma hinhin. Kenkela
po mupi irde hoyande po kirtin) hinhin. 8 Irkeb
Yesuyen komat kura yer) wa bembare forok yirir
al go wor binde hurkurinp. Hurkuy gwahade
po keneynbe fudinde wor po Yesube kamupde
mat huwarurn yen nuryin. 9 (Goyenpoga irem
gobe Al Kurunyen asande Yesube kamtinde mat
huwaryer yitin gokeb bebak ma po tiyaryum.)

Makdala nin Mariabe Yesu kinyin
(Matiyu 28:9-10; Mak 16:9-11)

10 Be, Yesuyen komatmir) warar go mulgar her
yaminde kwaryum. 11 Goyenbe Maria go bemba
sinare gor po hey esen hinhin. Esery henyabe
pew kan bemba bana gon napkinyin. 12 Irdeb
Al Kurunyen miyor) irawa ulin) umna faykek hor
yirtiny goyen Yesu hakwam Kkirtiyy gasunde go
keperde hike yinyir). Kurabe tonar belery mat,
kurabe kahar beler) mat keperaryum.

13 Be, irem goreb, “Bere, gebe daniyn eser ha?”
inery gusunay iraryum. Irkeb bere gore wol
heybe, “Doyany Al Kurugnnebe al kura beley terq
kwahay. Irde tukuy gor kura kerharn yern ma

nurde hime,” yinyin. 14 Gwaha ter fulgarn kanbe
Yesu go gor huwarde hike kinyiry. Goyenbe be-
bakker Yesu yer) ma kinyirn. 15 Irkeb Yesu belen,
“Bere, gebe danin esery ha? Gebe ganury niy
napkener ha?” iney gusuyar iryin). Gwaha inkeb
bere goreb he dugu bana gor bemba hinhin gote
doyarn al yey nurdeb, “Be, ge belery al hakwam
bemba bana hinhin go tukarn kenem gor tukur
kirmiy yer momon nira. Irkeb tewer geb,” inyin.
16 Irkeb Yesu beler), “Maria,” inyin. Irkeb bere
go yeq hinhin belen fulgan kan kenenbe Hiburu
mere mat, “Raboni!” inyirj. Raboni gote minbe
Tisa.

17 Be, Yesu beler, “Nanne hitte mulgan her
minmor). Ningeb sisar) ma nurayip. Gwaha
titnenpbe kolne yago hitte kunbe momor yira.
‘Nebe mulgan hery Adone, denya neyat Al Kuruy
hitte kwer) tihim,” nina yinayin,” inyin. 18 Irkeb
Makdala niry) Maria go mere go nurdeb Yesuyen
komatmin hitte kurin. Kunbe, “Doyarn Al Ku-
runbe kenhem,” yinyiy. Irdeb mere gahade nina

yer) momor) yiryir.

Komatmin belen Yesu kenamin
(Matiyu 28:16-20; Mak 16:14-18; Luk 24:36-49)

19 Be, Sande go wawunbana hery kidoma
hewey tikeb Yesuyen komatmin gobe Yuda
mar niry kafura henpbe tumnan ya binde gabu
irdeb yame biny mat tarer po irdeb hinhan.
Irkeb Yesu go wary mel go hinhan kahalte po
huwardeb, “Bitir) kamke igin) po hinayin,” yinyir.

20 Gwaha yinenbe haninya gegelhekyare faka-
mamir delyer goyen yikala yiryir. Irkeb komat-
miy go Doyay Al Kuruy goyen kenenbe amar niy
pultik wor po yamiry.

21 Be, Yesu belen sopte po, “Bitin) kamke igir
po hinayiyy. Nanne belery nad nerke wamiriy
gwahade goyen ne belery wor dad dermeke ku-
nayin geb,” yinyin. 22 Gwaha yinenbe mel go hitte
menemin fu yirdeb, “Holi Spirit tenary. 23 Irdeb
dey beley al kurat mata bulugmin halde yun-
nayingbe Al Kurunyy wor mata bulunmiy go halde
yunyer). Munay mata bulungmin ma halde yu-
nayinbe Al Kuruy wor mata bulunmin ma halde

yunyer),” yinyir.

Tomas belen Yesu kinyin

24 Be, komatmin 12 goyen al kura Tomas,
deynem kurabe Didimus inex hanyen al gobe Yesu
wayyinyabe gor ma hinhin. 25 Irkeb komatmir
wer hoyarn belen, “Nenbe Doyarny Al Kururn kin-
tin,” yer) momon iramin. Goyenbe wol henbe,
“Haninde nil delpern) wor wor yener). Irdeb nil
yame bana gor hanne kerer. Irdeb hak beley
fakamtin yamernde gor hanne kerde gab fudinde
yer) nurer),” yinyir.

26 Be, gor mat nagna fay 7 hubu hekeb Yesuyen
komatmir) go sopte ya bana gabu iramir). Tomas
wor gor hinhin. Yamebe bin) mat tatiy) goyenbe,
Yesu go war) mel gote diliyy mar huwardeb, “Bitir)
kamke hinayin,” yinyin. 27 Irdeb Tomas inyir.
“Hange faw gar hor irayiry). Irde hanne ga
yena. Irdeb hange gin irdeb gegelhekner gar
kera. Irdeb dufay budam ma hernbe ne huwarmir

gayen fudinde yer nurayin,” inyin. 28 Irkeb
Tomas gore, “Gebe Al Kuruy, Doyar Al Kurugne!”
inyin. 29 Irkeb Yesu beler), “Gebe ne nener gab
gogo fudinde yer) nurha? Al kura go ma nenenya
ne nin dufaymir tarer irnayin mar gobe Al Kuruy
belery guram yirde sargiy yiryer),” inyir.

30 Be, Yesube komatmin dilinde mata tiner
turnyun yarn kurayen kurayen budam forok yirde
hinhin. Goyenbe asar gayenter goke tumnan ma
katin) hay. 31 Goyenbe Yesube Mesaia, Al Kurur
Urmin yenbe yer ge dufaytin sanin irnayin yer
mere kurur gayen kayhem. Irde yer ge dufaytiy
tarey irke Yesuyen tarende Al Kurunya huginer
heny hery mata gobe dende hiyyery yenbe mere
gago kag hime.

21

Komatmin 7 belen Yesu kenamin

1Be, Yesu go komatmir) yago Yerusalem hikeya
dilinde forok yiriry) kamereb Taiberias fe ala ku-
rur sinare sopte komatmin dilinde forok yiriy.
Gote baranbe gahade: 2 Be, Saimon Pita, Tomas
degem kurabe Didimus, Galili nana bana niy
taun Kana gor niy al Nataniel, Sebedi ur-
miy waraygyabe kadom wararyy hoyary manar
tumnande hinhan. 3 Irkeb Saimon Pita belep,
“Nebe fe alare dapya ninp kwer tihim,” yinyir.
Irkeb mel goreb, “Tumnar kutek,” inenbe hakwa
bana hurkupbe kwamir). Goyenbe go wawurgbe
dapna kura ma yawaramir.

4 Be, wampot muy wor po Yesu gobe wan
makay sinare huwaryiy. Goyenbe komatminbe

Yesu yern) kener) bebak ma tiyamin. > Be, Yesu
beley mel goyen hokde po, “Mel yo, dapya kura
yawarhany we?” yinyiny. Irkeb, “Mor),” inamir.
6 Be, mel gore gwaha inkeb, “Kamantiy go hakwa
sina yase belen) mat temeyde gab dapna kura
yawarnayir,” yinyin. Irkeb mel go gwaha tenbe
dapna karim ma yawaramir) geb, kamar) go tuluy
ter) hakwa hende kertek ma hamir).

7 Irke gab komatmin kura Yesu beley
bubulkunne wor po yern nurde uner hiyen al
goreb Pita goyen, “Al irobe Doyary Al Kuruy
be!” inyiy. Irkeb Saimon Pita beler, “Al irobe
Doyay Al Kuruy be!” yeke nurdeb goyare po
ulinhormin hende nin tugu titiy) goyen tey ulinde
bili irdeb fete solok yirin. 8 Irkeb komatmir
wer hoyanbe fe ala kuruy feren binde 100 mita
gwahade po hinhan geb, hakwa hende kame ga
gama irde wayamir. Gama irde war henyabe
kamarn dapna beleny po makin hitiny goyen tuluy
tenbe ter) wayamirn). 9 Irdeb fe sinare wanbe kak
kawaltinde kura gorbe makarn dapyaya beretya
kura hike yenamir.

10 Be, Yesu belen, “Dapna yawarhay go kura
yawanarn),” yinyin). 11 Irkeb Saimon Pita go
hakwa hende hurkurn kamay go tuluy ter fe
sinare Kkiryir). Dapna karkuwar belery makiy
hirin). Daprnabe budam wor po 153 yawaramir.
Goyenbe kamar go ma erek yiriny. 12 Be, Yesu
beley komatmirn goyen, “Wary wampotde nir
binge nenan,” yinyin). Goyenbe yenbe Doyar Al
Kururg yern nuramin geb, komatmir) kura beler,
“Gebe ganun?” yer gusunan ma iramir. 13 Irkeb

Yesu go war) beret go teybe yunyin. Irdeb dapya
goyen wor gwahade po iryin. 14 Be, Yesu go
kamyinde mat huwaryir, irde komatmin yago
hitte forok yirin goyen gare irkeb wawur) karwo
hiriy.

Yesu belen Pita taren iryin

15 Be, komatmin go binge nene pasi hamir.
Irkeb Yesu beleyy Saimon Pita go, “Saimon, Yon
urmiy, ge gayen fudinde wor po ne nin amanen
nurde ha? Mel gar hay gare ne nin amanen nurde
han gote folek?” inyiny. Irkeb Pita belery wol
henbe, “Gwaha, Doyar Al Kurur. Gebe ne beler
ge niy) amarer nurde hime goyen nurde ha gogo,”
inyiy. Irkeb, “Sipsipne paka yirde hayiy,” inyiy.
16 Trdeb sopte po, “Saimon, Yon urmirn, gebe
fudinde wor po ne nify amanern nurde ha?” inyir.
Irkeb Saimon beler), “Gwaha, Doyar) Al Kurur, ne
beley ge nin) amaner nurde hime gobe nurde ha
gogo,” inyin. Irkeb wol heybe, “Sipsipne doyar
yirde hayin,” inyin. 17 Be, wawur) karwore sopte,
“Saimon, Yon urmiy), gebe ne niry) amarer nurde
ha?” inyiyy. Irkeb Pita go Yesu beler, “Gebe
ne nin amager nurde ha?” gwahade wawuy
karwore gusuyar irkeb bin misiy iryiny. Irkeb
Pita go, “Doyar) Al Kuruy, gebe det kurur gayen
tumnan nurde ha. Ge nin amaner) nurde hime
goyen nurde ha gogo,” inyin). Irkeb Yesu go wol
henbe, “Sipsipne paka yirde hayin. 18 Fudinde
wor po ginery hime, ulger igin hepyabe gigen
umna ter goy kura kwe yenbe mali ga kupy
hinhan. Goyenbe salanner) hawayinyabe al beler
po ganarde umna girdeb ge kutek ma girde hiyer

belen goy gukunayin,” inyin. 19 Yesu beley go
yiriy) gobe kame Pita daha mat kamyery, irde
kamde kamdemir gore Al Kurury denem turyuy
yay) iryer goke inyiy. Be, Yesu go gwaha ineqbe,
“Gama nira!” inyir.

20 Irkeb Pita go fulgan kanbe Yesu beler komat-
miny kura bubulkunne wor po yer nurde uney
hiyen al goyen gama yirde hike kinyinj. Al gobe
Yesu kamerq go yenya binge funary naminya Yesu
hitte tawury henbe, “Doyar Al Kururg, ganuy
beler pel girey tiya?” inyir al go goyen. 21 Be, Pita
beler al go kenenbe, “Doyar) Al Kurur, munar al
gabe daha tiyyen?” iner gusuyarn iryin. 22 Irkeb
Yesu beler) wol heybe, “Yeybe dilin) gerger hikeya
ne mulgan hewey yern nurern gobe gere samuy
mor1 geb. Hoyarn ninp ma dufay hawayin, gama
po nirayin,” inyin. 23 Be, Yesu beler) mere tiyyiy
gote mere momorbe komatmir) yago hoyar beler
nurdeb kepkela ma bebak tenbe, “Al gobe ma
kamyer),” yamirn. Gega Yesu belenbe, “Al go ma
kamyern,” yer) ma yirinp. “Yenbe dilin gergen
hikeya ne mulgan hewer yen nurery gobe gere
samur mor) geb,” po yirir.

24Yesuyen komat gobe Yesu beler) mata ten hike
yinyin) kururn goyen asande gar kaya gago. Al
gore Yesuyen barar) asande gar kay hi kurur gabe
fudinde yer nurde hite.

25 Be, Yesube mata hoyarn) manar budam tiyyir.
Asayde gar kan hi gayen po mor. Matamirn go
tumnar) katekbe megen gar asar goyen yerd yerd
gasuy minmor) hiyyer yer) nurde hime. Gogo po.

